
O‘ZBEKISTON RESPUBLIKASI PREZIDENTI 
ROSSIYA FEDERATSIYASI DELEGATSIYASINI QABUL QILDI

O‘zbekiston Respublikasi Prezidenti Shavkat Mirziyoyev 10-sentabr kuni 
Rossiya Federatsiyasi Hukumati Raisi Mixail Mishustin boshchiligidagi 

delegatsiyani qabul qildi.

YANGI O‘ZBEKISTON 
KO‘CHASIDA TABIAT VA 

MADANIYAT UYG‘UNLASHADI
Prezident Shavkat Mirziyoyev 

10-sentabr kuni Toshkent shahrining 
Yangi O‘zbekiston ko‘chasi hamda 

Olimpiya shaharchasidagi qurilish va 
obodonlashtirish loyihalari 

bilan tanishdi.

Davomi 3-betda

Davomi 4-betda

Har sohada faol va fidoyi fargʻonaliklar mehnati samarasi haqida

Bugun koʻhna Fargʻonaning qay bir hududida boʻlib, kim bilan 
gaplashsangiz, yurt taraqqiyoti, farovonlik yoʻlida amalga oshirilayotgan 
islohotlar samarasini oʻz hayoti, oilasi, mahallasi, qoʻni-qoʻshnisi, yaqinlari 
misolida koʻrib turganini  mamnuniyat bilan eʼtirof etadi. Bu bejiz emas, 
albatta. Chunki milliy taraqqiyotimizning hozirgi bosqichida viloyatda 
tadbirkorlik, sanoat, qishloq xoʻjaligi, xizmat koʻrsatish, ishlab chiqarish 
hajmi va sifati oshib, bunyodkorlik ishlari koʻlami kengayib boryapti. 

Taraqqiyot odimlari

Tahlillarga qaraganda, viloyat aholisi yili
ga oʻrta hisobda 88 ming nafarga koʻpaymoq
da. Bu  qoʻshimcha 40 ta maktab, 100 ta bogʻ
cha, 20 ta shifoxona, 4  ming xonadonli uy-joy 
va 50 mingta ish oʻrniga ehtiyoj mavjudligini 
anglatadi.  Ular nimalar hisobiga qoplanadi? 

Albatta, sanoat salohiyatini rivojlantirish, in
vestitsiya va investorlar oqimini koʻpaytirish, 
yangi tashabbuslarni qoʻllab-quvvatlash orqa
li mavjud masalalarga yechim topish  mumkin.

Mamlakatimizda fuqarolik 
jamiyati institutlarini qoʻllab-
quvvatlash, davlat organlari va 
ular oʻrtasida ijtimoiy sheriklikni 
kuchaytirish, taʼsirchan 
jamoatchilik nazoratini amalga 
oshirish, shuningdek, ushbu 
sohani tartibga soluvchi huquqiy 
bazani takomillashtirish borasida 
tizimli ishlar olib borilmoqda.

Yangi tahrirdagi Oʻzbekiston Respub-
likasi Konstitutsiyasida fuqarolik jamiyati 
institutlariga alohida bob ajratildi. Jumladan, 
jamoat birlashmalari va boshqa nodavlat 
notijorat tashkilotlari, fuqarolarning oʻzini 
oʻzi boshqarish organlari fuqarolik jamiya
tining asoslarini tashkil etishi belgilab 
qoʻyildi. 

Yaqindagina Prezidentimiz Shavkat 
 Mirziyoyev Xalqlar doʻstligi kuni munosabati 
bilan Oʻzbekiston xalqiga yoʻllagan tab-
rigida bundan buyon ham nodavlat tash
kilotlarning rolini kuchaytirish, ularning 
huquqlarini kafolatlash orqali fuqarolik 
jamiyati institutlarini rivojlantirishga 
alohida  eʼtibor qaratilishi alohida qayd 
etilgan edi. 

Albatta, ushbu taʼkid bejiz aytilmadi. 
Sababi, keyingi yillarda amalga oshirilgan 
chora-tadbirlar natijasida nodavlat notijorat 
tashkilotlarining huquqiy kafolatlarini 
taʼminlaydigan, zamonaviy demokratik 
talablar va xalqaro standartlarga javob 
beradigan normativ-huquqiy baza yanada 
takomillashtirildi. Pirovardida 20 dan 
ziyod qonun, Oʻzbekiston Respub likasi 
Prezidentining qator hujjatlari va hukumat 
qarorlari qabul qilindi.

SHarH FUQAROLIK JAMIYATI 
INSTITUTLARI — DEMOKRATIK 

DAVLAT TAYANCHI

farg‘ona viloyati:  VODIY GAVHARI

Davomi 2-betda

JASIM BIN MUHAMMAD AL-BUDAYVIY:
 “KO‘RFAZ ARAB DAVLATLARI HAMKORLIK KENGASHI VA 
O‘ZBEKISTON O‘RTASIDAGI IZCHIL ALOQALAR BARCHA 

UCHUN YORQIN NAMUNA BO‘LMOQDA”
Hamkorlik kengashi bosh kotibi “Dunyo” axborot agentligi 

uchun bergan intervyusida Tashkilot va O‘zbekiston 
o‘rtasidagi munosabatlarning bugungi holati va istiqbollari 

haqida so‘zlab berdi. 
— Janob Budayviy, Oʻzbekiston 

bilan Koʻrfaz arab davlatlari hamkorlik 
kengashi oʻrtasidagi munosabatlar 
istiqbollarini qanday baholaysiz?

— Avvalo, Prezident Shavkat 
 Mirziyoyev Janobi Oliylarini, Oʻzbekiston 
hukumati va xalqini yaqinda keng nishon-
langan mamlakatingiz mustaqilligining 
oʻttiz uch yilligi bilan samimiy muborak-
bod etaman. Shuningdek, sizlarga tinchlik, 

barqarorlik va yanada muvaffaqiyatli 
taraqqiyot tilayman.

Koʻrfaz arab davlatlari hamkorlik ken - 
gashi va Oʻzbekiston oʻrtasidagi muno-
sabatlarga kelsak, ular barcha uchun 
namuna sanaladi. Har ikki tomon oʻzaro 
munosabatlarni yanada rivojlantirish va 
 mustahkamlashga sodiq.

Uzunligi 11 kilometr, eni 86 metr 
boʻlgan bu koʻcha soʻnggi yillarda 
eng katta yoʻllardan biriga aylandi. 
Shaharning kengayishi va Toshkent 
viloyatining turizm salohiyatidan 
kelib chiqilsa, uning kelajagi ham 
istiqbolli. 

Shu bois, davlatimiz rahbarining 
2022-yil 30-iyundagi qaroriga aso-
san, Yangi Oʻzbekiston koʻchasida 
ishbilarmonlik markazi qurilishi 
va yoʻli boʻyi infratuzilmasi rivoj-
lantirilishi belgilangan edi. Unga 
muvofiq, direksiya tuzilib, meʼmoriy 
konsepsiya ishlab chiqildi.

Loyihaga koʻra, koʻchaning 
ikki tomonida milliy ruhga uygʻun 
zamonaviy turar joylar, mehmonxona, 
savdo va xizmat koʻrsatish majmualari 
quriladi. Sayilgoh va koʻngilochar 
maskanlar, piyoda va velosiped 
yoʻlakchalari tashkil etiladi.

Maʼlumki, bu yerda “Toshkent 
— Sharqiy” aeroporti va Olimpiya 
shaharchasi ham qurilmoqda. 
Prezidentimiz ushbu inshootlar 
atrofini hamda ularga olib boruvchi 
yoʻl boʻyini koʻkalamzorlashtirish 
boʻ yicha koʻrsatma bergan edi.

Bu galgi tashrif chogʻida shu 
boradagi landshaft dizayni tak liflari 
koʻrib chiqildi. Unga koʻra, Yangi 
 Oʻzbekiston koʻchasining ikki tarafi 
yanada obod qilinadi.  Chinor, eman, 
lola daraxti, katalpa, pisardiya, kiparis, 
hind nastarini, lavanda, Suriya atirguli 
kabi daraxt va butalar dekorativ 
shaklda ekiladi. Aeroport oldida 
ikkita favvora barpo etiladi. Umuman, 
bu hudud Toshkentning “yashil 
belbogʻi”ning bir qismi boʻladi.

Davlatimiz rahbari landshaft kom-
pozitsiyasi boʻyicha oʻz tav siyalarini 
bildirdi. Bu yerda eko logiya, sifat va 
madaniyat uygʻunlashishi kerakligini 
taʼkidladi.

Shundan soʻng Prezident Shavkat 
Mirziyoyev Olimpiya shaharchasi 
qurilishini borib koʻrdi.

Bu ulkan majmua kelgusi yil 
yurtimizda boʻlib oʻtadigan yoshlar 
oʻrtasida Osiyo va Paraosiyo oʻyinlari 
uchun qurilmoqda.

Musobaqalar Xalqaro Olimpiya 
qoʻmitasi tomonidan tan olingan 29 
ta sport turi boʻyicha oʻtkaziladi. 
Ularda qitʼamizning 45 ta davlatidan 3 
mingdan ziyod sportchi ishtirok etishi 
kutilmoqda.

100 gektar maydonga yoyilgan 
Olimpiya shaharchasida bularning 
barchasi uchun sharoit boʻladi. 
Bugungi kunda asosiy inshootlarda 
jadal qurilish ketmoqda. Xususan, 
12 ming oʻrinli olimpiya stadioni, 
har biri 2 mingdan tomoshabinga 
moʻljallangan velodrom, suv sporti 
saroyi, yakkakurashlar va jamoaviy 
oʻyinlar majmualari qad koʻtarib 
qolgan.

Davlatimiz rahbari ushbu 
inshootlarda boʻlib, qurilishning 
borishini koʻzdan kechirdi. 
Mutasaddilar ochilish marosimi 
va musobaqalar paytida boʻlajak 
sharoitlar yuzasidan axborot berdi.

Shavkat Mirziyoyev qulaylik 
va xavfsizlik masalalariga alohida 
eʼtibor qaratdi. Bu jarayonlarni 
yuqori darajada raqamlashtirish, 
sunʼiy intellekt vositalaridan keng 
foydalanish lozimligini taʼkidladi.

Olimpiya shaharchasida, shuning-
dek, futbol, voleybol, tennis, chim 
ustida xokkey, yengil atletika kabilar 
boʻyicha 15 ta ochiq maydon boʻladi. 
Muzey va ofislarni oʻz ichiga olgan 
maʼmuriy bino, bogʻlar,  sunʼiy koʻl 
barpo etiladi.

Prezidentimiz majmua bunyod kori 
— Xitoyning “CAMC Engineering” 
kompaniyasi mutasaddisi bilan ham 
suhbatlashdi. 

Osiyo oʻyinlaridan keyin Olimpiya 
shaharchasidan samarali foy-
dalaniladi. Prezidentimiz taʼkid-
laganidek, bu joy mamlakatimiz 
sportining ilmiy, amaliy, oʻquv-
mashgʻulot markazi boʻladi. Sport 
vazirligi, Antidoping agentligi, 
Davlat sport akademiyasi, Jismoniy 
tarbiya va sport ilmiy-tadqiqotlar 
instituti, Sport turlarini rivojlantirish 
markazi shu yerda joylashadi. 
Professional sportchilarni tayyorlash 
va mahoratini oshirish boʻyicha 
mashgʻulotlar oʻtkaziladi. Hududiy 
sport tashkilotlarining shaharcha 
infratuzilmasidan foydalanishi yoʻlga 
qoʻyiladi.

Bu yerda “aqlli shahar” kon-
sepsiyasiga asoslangan zamo naviy 
boshqaruv tizimi joriy etiladi. 
Umuman, shaharcha sport va 
sogʻlomlashtirish markazi sifatida 
uzoq yillar xalqimizga xizmat qiladi.

OʻzA

Rossiya delegatsiyasi Oʻzbekiston va Rossiya 
hukumat rahbarlari darajasidagi qoʻshma 
komissiyaning beshinchi yigʻilishi doirasida 
mamlakatimizda boʻldi.

Uchrashuv avvalida Mixail Mishustin davlatimiz 
rahbariga Rossiya Federatsiyasi Prezidenti Vladimir 
Putinning samimiy salomi va ezgu tilaklarini yetkazdi.

Muzokaralar davomida Oʻzbekiston bilan Rossiya 
oʻrtasidagi koʻp qirrali hamkorlik, keng qamrovli 
strategik sheriklik va ittifoqchilik munosabatlarini 
yanada kengaytirish masalalari muhokama qilindi.

Rossiya Prezidentining joriy yil 26-28-may kunlari 
Oʻzbekistonga davlat tashrifi chogʻida qabul qilingan 
qaror va kelishuvlarni amalga oshirishga alohida eʼtibor 
qaratildi.

Shu maʼnoda, Qoʻshma komissiyaning kuni kecha 
oʻtkazilgan navbatdagi yigʻilishining samarali natijalari 
yuqori baholandi.

Tovar ayirboshlash surʼatini saqlab qolish, 
sanoat, energetika, qishloq xoʻjaligi, transport va 
iqtisodiyotning boshqa ustuvor sohalarida hamkorlik 
loyihalarini qoʻllab-quvvatlash hamda jadallashtirish 
boʻyicha muvofiqlashtirilgan chora-tadbirlar koʻrish 
zarurligi taʼkidlandi.

Davlatimiz rahbari hududlar darajasida amaliy 
hamkorlikni yanada kuchaytirish, jadal madaniy-
gumanitar almashinuvni davom ettirish, migratsiya 
sohasida samarali hamkorlikni yoʻlga qoʻyish muhim 
ekanini qayd etdi.

Shuningdek, uchrashuv davomida tomonlarni 
qiziqtirgan masalalar yuzasidan fikr almashildi.

OʻzA 



Ijtimoiy himoya tizimi:
aVVaL MUHTOJ EDI, 

HOZIr MUHTOJLarGa 
YOrDaM BErYaPTI

Boshlanishi 1betda

Inson qadri uchun

Ahror HOSHIMXONOV,
Toshkent davlat yuridik universiteti birinchi prorektori

Uchrashuvlar va muzokaralar yuzasidan Oʻzbekiston 
Prezidenti Shavkat  Mirziyoyev Janobi Oliylari bilan 
boʻlib oʻtgan muloqotimizni alohida taʼkidlamoqchiman. 
Davlatingiz rahbarining oʻzaro munosabatlarimizni 
mustahkamlash va rivojlantirish istagi kuchli ekanligini 
qadrlayman. Mazkur uchrashuvlar juda samarali va 
konstruktiv ruhda kechdi. 

Chunki endi dardingizni biror tashkilot 
yoki korxona eshitmasa, sizni tinglaydigan, 
masalangizni hal etib beradigan davlat bor. Endi 
avvalgidek murojaat yerga singib ketmasligi 
yoki havoda muallaq qolmasligini odamlar 
ham, xizmat koʻrsatuvchi korxona-yu tashkilot 
rahbarlari ham yaxshi biladi.

Yana bir masala. Eng koʻp muammolar 
qurshovida qoluvchi qatlam — imkoniyati 
cheklangan shaxslarni har tomonlama qoʻllab-
quvvatlash masalasi bugungi kunda har bir 
davlat idorasining eng ustuvor vazifalaridan 
biriga aylangan. 

“Ijtimoiy himoya” milliy agentligi koʻmakka 
muhtoj shaxslarning ijtimoiy himoya lanish 
mexanizmini oila, mahalla darajasida tashkil 
etish, kompleks yondashuv asosida ijtimoiy 
xizmat va yordamlar koʻrsatish borasida 
samaraga erishmoqda. 

— “Mahalla yettiligi” tarkibiga kiritilgan 
ijtimoiy xodimlar mahallalarda eʼtiborga 

muhtoj, ehtiyojmand, boquvchisini yoʻqotgan 
va imkoniyati cheklangan insonlarga 
haqiqiy koʻmak beradigan, ularni ijtimoiy 
hayotning faol ishtirokchisi boʻlishda 
qoʻllab-quvvatlaydigan shaxs sifatida ish 
boshladi, — dey di Denov tumanidagi “Inson” 
ijtimoiy xizmatlar markazi rahbari Erkin 
Jabborov. — Ijtimoiy xodimlar nafaqat aholi 
muammolariga yechim izlashda koʻmakchi, 
balki ular ogʻir ahvolga tushib qolishining 
oldini olishga, shuningdek, ijtimoiy himoya 
manzilliligi va samaradorligini oshirishga 
xizmat qilmoqda. Endi bu orqali kishilar 
har bir murojaatning soʻrovi, surishtiruvi 
borligini chuqur his etmoqda. Yana bir 
gapni aytish kerakki, joylardagi koʻplab 
muammolar ijtimoiy xodimlar tashabbusi 
asosida aholi murojaatlarisiz ham bosqichma-
bosqich hal etilmoqda. 

Masalan, Termiz tumani Amir Temur 
mahallasidagi ijtimoiy xodim tomonidan 

Saylash huquqiga ega har bir fuqaroning 
saylovda faol ishtirok etgan holda 
munosib nomzodga ovoz berishi nafaqat 
mamlakatning kelajakdagi rivojlanishiga, 
balki fuqarolarning hayoti va turmush tarzi 
yaxshilanishiga ham bevosita bogʻliq. Shu 
sababli har bir fuqaroning oʻz burchiga jiddiy 
yondashib, munosib tanlovini masʼuliyat 
bilan amalga oshirishi davlat va jamiyatning 
buguni va kelajagi uchun ham gʻoyat muhim 
sanaladi.

Joriy yil 27-oktyabr kuni Oliy Majlis 
Qonunchilik palatasi va mahalliy 
kengashlarga saylov oʻtkaziladi, 26-iyul 
kuni Markaziy saylov komissiya si saylov 
kampaniyasi boshlanganini eʼlon qilgandi. 
Joriy yilning 15-avgust kuniga qadar 
siyosiy partiyalarning saylovda ishtirok 
etishini qoʻllab-quvvatlashga qaratilgan 
imzo toʻplash jarayoni faol ravishda 
oʻtkazildi. Minglab fuqarolarimiz fuqarolik 
pozitsiyasini faol koʻrsatgan holda mazkur 
jarayonlarda ishtirok etdi. Shundan kelib 
chiqib, siyosiy partiyalar tomonidan 
Markaziy saylov komissiyasiga imzo 
varaqalari topshirilib, belgilangan tartibda 
tekshirildi.

Joriy yilgi saylov qonunchilik tizimidagi 
qator huquqiy islohotlar asosida, oʻzida bir 
qancha ijobiy jihatlarni qamrab olgan aralash 
saylov tizimi asosida oʻtkazilayotgani ham 
muhim ahamiyat kasb etadi.

2023-yil 18-dekabrdagi “Oʻzbekiston 
Respublikasining ayrim qonun hujjatlariga 
saylov va referendum oʻtkazish tartibini 
yanada takomillashtirishga qaratilgan 
oʻzgartirish va qoʻshimchalar kiritish 
toʻgʻrisida”gi qonun mazkur yangi saylov 
tizimining muhim huquqiy asos laridan 
biri boʻldi. Ushbu konstitutsiya viy qonun 
bilan Saylov kodeksi hamda 7 ta qonunga 
oʻzgartirish va qoʻshimchalar kiritilib, saylov 
tizimi va uni oʻtkazish tartiblari belgilab 
berildi.

Shu jihatdan Qonunchilik palatasi 
hamda xalq deputatlari viloyat, tuman 
va shahar kengashlariga oʻtkaziladigan 
joriy yilgi saylov oldingilaridan 
tubdan farq qilib, nafaqat yangilangan 
konstitutsiyaviy-huquqiy muhitda tashkil 
etilayotgani, shu bilan birga, yangi 
tartib — aralash saylov tizimi asosida 
oʻtkazilayotgani bilan ham ahamiyatlidir.

Xoʻsh, aralash saylov tizimi asosidagi bu 
yilgi saylov qanday tashkil etiladi? Mazkur 
masalada qanday huquqiy islohotlar amalga 
oshirildi? 

Aralash saylov tizimiga oʻtilishi 
munosabati bilan Saylov kodeksiga 
saylovlarning majoritar va proporsional 
tizimini nazarda tutuvchi qoidalar kiritilgan 
boʻlib, endilikda 150 deputatdan iborat 
boʻlgan Qonunchilik palatasining 75 deputati 
bir mandatli saylov okrugi boʻyicha, qolgan 
75 nafari esa partiya roʻyxati asosida 
shakllantiriladi. Bu borada saylov okruglari 
yetmish beshta hududiy bir mandatli hamda 
yagona saylov okrugiga boʻlinadi. Bunda 
partiya roʻyxati asosida Qonunchilik 
palatasiga saylovni oʻtkazish uchun 
Oʻzbekiston Respublikasining butun hududi 
yagona saylov okrugi hisoblanadi. Shundan 
kelib chiqib, Qonunchilik palatasining 75 
deputati oldingi majoritar tizim asosida 
bir mandatli saylov okruglaridan, qolgan 
75 nafari partiya roʻyxati boʻyicha yangi 
proporsional tizim asosida yagona saylov 
okrugidan saylanishi belgilandi.

Bugungi kunga qadar mamlakatimizda 
saylov majoritar tizim asosida oʻtkazilgan. 
Majoritar tizimda saylov jarayonlari 
yakunlariga koʻra, koʻp ovoz olgan nomzod 
muayyan okrug boʻyicha saylangan 
hisoblanadi. Bunda ovozlarning umumiy 
sonida mutlaq koʻp ovoz olgan nomzod 
saylangan deb eʼtirof etiladi. Boshqacha 
aytganda, oʻz raqiblarining har biriga 
nisbatan koʻp ovoz olgan nomzod gʻolib 
boʻladi. 

Proporsional saylov tizimida say
lovchilar aniq bir shaxsga emas, balki 
siyosiy partiyaga ovoz beradi. Bunda har 
bir partiya saylov jarayonlarida oʻz vakillari 
roʻyxatini ilgari surib, saylovchilar mazkur 
vakillar roʻyxati uchun ovoz beradi. Sodda 
qilib aytganda, saylovchi amalda nomzod 
uchun emas, balki siyosiy partiya uchun 
ovoz beradi. Mazkur tizimning asosiy 
ijobiy jihatlaridan biri sifatida uning 
siyosiy partiyalarning jamiyatdagi oʻrni 
va nufuzini oshirishga, partiya lar oʻrtasida 
sogʻlom raqobat muhitini rivoj lantirishga 
qaratilganini aytish mumkin. 

Aralash saylov tizimida deputatlik 
mandatlarining bir qismi hukumatning barqaror 
shakllanishiga hissa qoʻshadigan majoritar 
tizim tamoyillari boʻyicha, ikkinchi qismi 
esa proporsional tizim tamoyillariga muvofiq 
taqsimlanadi. Bu jihat ovozlarni toʻliqroq 
hisobga olish va mamlakatdagi siyosiy 
vaziyatning haqiqiy manzarasini aniqroq aks 
ettiradi.

Shu bilan birga, aralash saylov tizimida 
vakillik organlariga saylangan deputatlar va 

saylovchilar oʻrtasidagi aloqani taʼminlash 
hamda partiyalarga oʻzlari olgan ovozlarga 
mutanosib deputatlik mandatlarini qoʻlga 
kiritish imkoniyati yaratiladi. Majoritar va 
pro porsional saylov tizimlarining yutuq larini 
uygʻunlashtiruvchi va bir-birini toʻldiruvchi 
aralash saylov tizimi bugungi kunda 
dunyo mamlakatlarida tobora ommalashib 
borayotganini kuzatish mumkin. Tahlillarga 
koʻra, Markaziy va Sharqiy Yevropadagi bir 
qator davlatlarda soʻng gi yillarda majoritar 
va proporsional saylov tizimlarining eng 
ijobiy jihatlarini uygʻunlashtirgan aralash 
saylov tizimini joriy qilish tenden siyasi 
kuchayib bormoqda.

Bundan tashqari, aralash saylov tizimi 
hozir Germaniya, Ispaniya, Yaponiya,  
Ven g riya, Avstraliya, Yangi Zelandiya, 
Albaniya, Janubiy Koreya, Litva, Meksika, 
Rossiya, Armaniston, Qozogʻiston, 
Ozarbayjon, Gruziya kabi 40 ga yaqin 
davlatda amal qilmoqda.

Qonunchilikdagi oʻzgarishlarga asosan, 
quyidagi yangi tartiblar belgilanganini ham 
aytish mumkin:

— partiya roʻyxatidagi ketma-ketlikda 
kamida har besh nomzodning ikki nafari ayol 
kishi boʻlishi;

— deputatlik oʻrinlari soni aholi sonidan 
kelib chiqqan holda belgilanishi;

— xorijdagi Oʻzbekiston Respublikasi 
fuqarolari Qonunchilik palatasi saylovida 
proporsional tizim boʻyicha ovoz berishda 
ishtirok etishi;

— proporsional saylov tizimida siyosiy 
partiyalar saylovchilarning kamida 7 foiz 
ovozini olgan taqdirda ularga deputatlik 
oʻrinlari berilishi;

— Qonunchilik palatasida fraksiya tuzishi 
mumkin boʻlgan deputatlar soni toʻqqiz 
nafardan besh nafarga tushirilishi; 

— hududiy saylov komissiyalarining 
uch nafargacha boʻlgan aʼzosining doimiy 
faoliyat yuritishi;

— Markaziy saylov komissiyasining doi miy 
asosda ishlovchi aʼzolari soni yetti nafardan 
toʻqqiz nafarga oshirilishi.

Umuman olganda, mamlakat siyosiy 
hayotida saylov institutining oʻrni va roli 
juda yuqori. U acosida fuqarolarning bugungi 
zamonaviy davlat boshqaruvida ishtirok 
etish mexanizmlari va ularning huquqiy 
asoslarini takomillashtirib borish muhim 
sanaladi. Mamlakatimizda joriy etilgan aralash 
saylov tizimi saylov jarayonlarining barcha 
ishtirokchilariga qator ijobiy imkoniyatlar 
berishi, fuqarolar, partiyalarning siyosiy 
faolligini oshirishga xizmat qilishi bilan 
ahamiyatlidir.

Joriy yilning 15-aprel kuni Prezident 
Shavkat Mirziyoyev Janobi Oliylari bilan 
boʻlib oʻtgan uchrashuvdagi muloqotimiz 
chogʻida ul zotga oʻzaro muno sabatlarimizni 
rivojlantirishga koʻrsatayotgan eʼtibori 
uchun chuqur minnatdorlik bildirgan edim.

Darhaqiqat, Koʻrfaz arab dav latlari 
va Oʻzbekiston oʻrtasidagi muno-
sabatlarning qisqacha sharhi sifatida 
2021-yil oktabr oyida oʻzaro Anglashuv 
memorandumi imzolanganini alohida 
qayd etish kerak. 2022-yil iyul oyida 
ikki tomon rasmiylari oʻrtasida muhim 
uchrashuv boʻlib oʻtdi va unda oʻzaro 
hamkorlikni mustahkamlashning ustuvor 
yoʻnalishlarini qamrab olgan “Harakatlar 
rejasi”ni ishlab chiqish toʻgʻrisida qaror 
qabul qilindi. Ushbu kelishuv asosida 
siyosat va xavfsizlik, investitsiya, xalq 
diplomatiyasi, turizm, shuningdek, 
qishloq va suv xoʻjaligi sohalaridagi 
hamkorlikni rivojlantirishga eʼtibor 
qaratilmoqda. Bu sohalarning barchasi 

ikki tomon xalqlarining taraqqiyoti va 
manfaatlariga xizmat qilishi shubhasiz.

— Yuqorida qayd etganingizdek, 
oʻzaro munosabatlarimiz sezilarli 
darajada faollashmoqda. Shu bilan birga, 
2025yilda Samarqand shahrida davlatlar 
rahbarlari darajasidagi ikkinchi 
sammitga tayyorgarlik koʻrilmoqda. 
Aytingchi, oʻzaro hamkorlikning yana 
qaysi yoʻnalishlarini eng istiqbolli deb 
hisoblaysiz?

— Samarqand shahrida oʻtkazilishi 
rejalashtirilgan Markaziy Osiyo mam-
lakatlari va Koʻrfaz arab davlatlarining 
navbatdagi sammiti ikki mintaqa oʻrtasidagi 
strategik sheriklikni mus tahkamlash ham-
da chuqurlashtirish yoʻlidagi muhim 
qadam sifatida baholanmoqda. Bu 2024-
yil 15-aprelda Toshkentda boʻlib oʻtgan 
vazirlar yigʻilishida eʼlon qilingan 
Qoʻshma bayonotda qayd etilgan tomonlar 
oʻrtasidagi  hamkorlik va  munosabatlarni 

JASIm BIN mUHAmmAD AL-BUDAYVIY:
 “KO‘RFAZ ARAB DAVLATLARI HAmKORLIK KENGASHI VA 

O‘ZBEKISTON O‘RTASIDAGI IZCHIL ALOQALAR BARCHA UCHUN 
YORQIN NAmUNA BO‘LmOQDA”

mustahkamlash jihatlariga toʻliq mos 
keladi. Hamkorlik uchun koʻplab sohalar 
mavjud boʻlsa-da, ixtisoslashgan guruhlar 
har ikki tomon uchun eng katta foyda 
keltiradigan muhim tarmoqlarni tanlaydi. 
Umid qilamizki, oliy darajadagi boʻlajak 
sammit munosabatlarni mustahkamlash va 
iqtisodiy hamkorlikni rivojlantirish uchun 
yangi imkoniyatlar ochadi.

— “Koʻrfaz arab davlatlari hamkorlik 
kengashi — Markaziy Osiyo” strategik 
muloqotining samaradorligi haqida 

soʻramoqchi edik. Ushbu formatning 
dolzarbligini nimada koʻrish mumkin?

— Koʻrfaz va Markaziy Osiyo 
mamlakatlari oʻrtasidagi strategik muloqot 
oʻzaro anglashuv hamda sheriklik 
aloqalarini mustahkamlashning asosiy 
platformasini ifodalaydi. Uning ahamiyati 
xalqaro maydonda ikki muhim mintaqa 
oʻrtasida koʻprik yaratish, shuningdek, turli 
sohalarda munosabatlarni mus tahkamlashda 
namoyon boʻlyapti. 

Jumladan:
— mintaqaviy va global barqarorlikka 

koʻmaklashish. Bu Koʻrfaz va Markaziy Osiyo 
davlatlari oʻrtasida aloqa koʻpriklarini bunyod 
etish, xavfsizlik va siyosiy masalalarning 
umumiy jihatlari boʻyicha fikr almashish va 
muvofiqlashtirishga yordam beradi;

— energiyaga boy ikki mintaqa oʻrtasida 
savdo-iqtisodiy hamkorlikning yangi 
ufqlarini ochish orqali iqtisodiy sheriklikni 
kengaytirish. Ushbu jabhadagi mustahkam 

aloqalar iqtisodiy taraqqiyotga hissa 
qoʻshadi va koʻplab imkoniyatlar yaratadi;

— barqaror rivojlanish sohasidagi 
hamkorlik. Ushbu muloqot orqali ishtirokchi 
davlatlar qayta tiklanadigan energiya, 
texnologiya va taʼlim kabi sohalarda tajriba 
almashishlari mumkin;

— ikki mintaqa xalqlari oʻrtasida 
madaniy almashinuvni mustahkamlash. 
Ushbu muhim yoʻnalish ular oʻrtasida 
chuqurroq va boy insoniy munosabatlarni 
oʻrnatishga koʻmaklashadi.

— Faoliyatingiz davomida Oʻzbe
kis tonga bir necha bor tashrif 
buyurgansiz. Yurtimiz haqidagi 
taassurotlaringiz hamda fikrlaringiz 
bilan oʻrtoqlashsangiz.

— Oʻzbekiston boy tarix va madaniyatga 
ega, buni men tashrif buyurgan Buxoro, 
Samarqand kabi qadimiy shaharlardagi 
muhtasham tarixiy obidalar tasdiqlaydi. 
Oʻzbek xalqi oʻzining mehmondoʻstligi, 
mehribonligi va samimiyligi bilan ajralib 
turadi. Bu xislatlar yurtingizda bizni iliq kutib 
olish jarayonida yaqqol namoyon boʻldi.

Uchrashuvlar va muzokaralar yuzasidan 
Oʻzbekiston Prezidenti Shavkat  Mirziyoyev 
Janobi Oliylari bilan boʻlib oʻtgan 
muloqotimizni alohida taʼkidlamoqchiman. 
Davlatingiz rahbarining oʻzaro 
munosabatlarimizni mustahkamlash va 
rivojlantirish istagi kuchli ekanligini 
qadrlayman. Mazkur uchrashuvlar juda 
samarali va konstruktiv ruhda kechdi. 
Biz Koʻrfaz arab davlatlari hamkorlik 
kengashi va Oʻzbekiston uchun umumiy 
manfaatlarga ega koʻplab masalalarni, 
jumladan, savdo-iqtisodiy aloqalarni 
mustahkamlash,  shuningdek, energetika, 
taʼlim va texnologiya sohalarida sheriklikni 
kengaytirishni muhokama qildik. Tashriflar 
va uchrashuvlar ham ikki tomonlama 
munosabatlarni mustahkamlash, ularni 
strategik sheriklikning yangi bosqichiga olib 
chiqishga chin dildan intilayotganimizni 
namoyon etadi. Ikki tomon manfaatlarini 
ilgari suradigan qoʻshma hamkorlik uchun 
salmoqli salohiyat mavjudligini ham 
tasdiqlayman.

Oʻzbekiston ulkan iqtisodiy salohiyatga, 
boy madaniy merosga ega va uning kelajagi 
muvaffaqiyatlar hamda yangi gʻalabalarga 
toʻla boʻlishiga ishonaman. Koʻrfaz 
mamlakatlari bilan Oʻzbekiston oʻrtasidagi 
munosabatlar va oʻzaro doʻstlik rishtalari 
yanada mus tahkamlansin!

Biz ulkan taraqqiyot va xalqlarimiz 
farovonligiga erishish uchun kamarbasta 
boʻlishda davom etamiz.

 “Dunyo” AA
Ar-Riyoz

ENDI HAR BIR OVOZ AHAMIYATLI

Fuqarolarning jamiyat va davlat ishlarini boshqarishda 
bevosita hamda oʻz vakillari orqali ishtirok etishi bilan bogʻliq 
konstitutsiyaviy huquqlarini taʼminlash, xohish-irodasini erkin 
ifodalashda saylov jarayonlari muhim ahamiyat kasb etadi. Zero, 
saylov demokratiyaning eng muhim instituti sifatida fuqarolar va 
mamlakat siyosiy hayotida hal qiluvchi rol oʻynaydi.

oilalarni xatlovdan oʻtkazish jarayonida 
hududdagi 2-guruh nogironligi boʻlgan 2 
fuqaro xonadoniga borildi. Muammolari 
oʻrganilganda, bu yurtdoshlarimiz ishlash 
istagini bildirdi. Ijtimoiy xodim oʻz tashabbusi 
bilan “ijtimoiy ish”ni ochish hamda individual 

ijtimoiy xizmatlar rejasini tuzish uchun 
dastlabki baholash oʻtkazishni amalga oshirdi. 

— Bu ikki fuqaroga mahalladagi 
17-umumtaʼlim maktabiga ishga kirishda 
kerakli hujjatlarni “ARGOS” platformasi orqali 
topshirishiga koʻmaklashildi. Ular suhbatdan 

oʻtib, bugungi kunda ishlamoqda. Bu kabi 
misollari koʻp, — deydi Termiz tumanidagi 
Amir Temur mahallasi  ijtimoiy  xodimi Mohira 
Rahmatova. 

Ayni paytda Uzun tumanida ijtimoiy 
himoyaga muhtoj 13 ming 872 kishi 
yashaydi. Ularning 4414  nafari kam 
taʼminlangani uchun nafaqa oladi. 7236 
nafari esa nogironligi boʻlgan shaxslar 
roʻyxatiga olingan. Uzun tumani hokimligi va 
markaz hamkorligida hududdagi korxona va 
tashkilotlarga nogironligi boʻlgan ikkitadan 
shaxsning bandligini taʼminlash masalasi 
qoʻyilgan.

Shuningdek, yangi tizim joriy etilguncha 
tumanda pasport bilan bogʻliq muammoga ega 
nogironligi boʻlgan shaxslar soni 6 nafarni 
tashkil etgan boʻlsa, markaz yordamida pasport 
olishga jalb etilganlar qariyb yuz nafardan 
oshdi.

Shu tumanda yashovchi Baxtiniso Atoyeva 
turmush oʻrtogʻidan ajralgan va 3 farzandini 
boqish zimmasida edi. 

— Hayotda juda qiynalardim, sababi 
farzandlarim juda yosh. Maktabgacha taʼlim 
tashkilotida ishlasam-da, oyligim kam, zoʻrgʻa 
kun oʻtkazishga yetardi. U oydan bu oyga 

qarzga chiqib qolardim. Tumandagi oʻzim 
yashaydigan Guliston mahallasi  masʼullariga 
borib, moddiy yordam masalasida uchrashdim. 
Bolalarning nafaqasini olishga borganimda, u 
yerda meni mahalladagi ijtimoiy xodim Xadicha 
opa kutib olib, muammolarimni eshitdi. Oliy 
maʼlumotli ekanimni bilganidan soʻng Mehnat 
mahallasida ijtimoiy xodim lavozimi boʻsh 
ekanini aytib qoldi. Oʻsha kunning oʻzidayoq 
“Inson” ijtimoiy xizmatlar markaziga borib 
uchrashdim. Hujjatlarimni topshirdim va 
ishonasizmi, suhbatlardan oʻtib, bugun shu 
yerda ishlayapman. Boshidan oʻtkazgan 
tabib deganlaridek, astoydil ishlashga harakat 
qilyapman, — deydi Baxtiniso Atoyeva.

Shunday qilib, bir muddat avval oʻzi 
ijtimoiy himoyaga muhtoj B.Atoyeva endi oʻzi 
singari muhtoj fuqarolarga xizmat koʻrsatishga 
bel bogʻlagan. 

Mehnat mahallasida yashovchi Nargiza 
Oʻsarovaning xonadoni mahalla faollari 
tomonidan xatlovdan oʻtkazilganda, 2023-yil 
turmush oʻrtogʻi baxtsiz hodisa tufayli vafot 
etgani va 3 farzandni yolgʻiz boqib kelayotgani 
aniqlandi. Bir bolasiga boquvchisini 
yoʻqotganlik nafaqasi olishi, tikuv mashinasi 
eskiligi sababli oʻzi qiziqqan tikuvchilik ortidan 
tirikchilik qila olmayotgani maʼlum boʻldi. 

Baxtiniso Atoyeva yordamida Nargiza 
Oʻsarovaga subsidiya asosida tikuv mashinasi 
olib berildi. 

Bugun yurtda inson hayot gavhari, tengsiz 
moʻjiza sifatida ulugʻlanadi. Zero, inson 
qachonki munosib sharoitda taʼlim-tarbiya olib, 
farovon hayot kechirsa, shundagina jamiyat 
va davlat uygʻunlikda barqaror rivojlanadi. 
Mehnatkash va tanti, kelajakka ishonchi yuqori 
xalqimiz barpo etayotgan yangi Oʻzbekiston 
uchun inson qadri va xalq manfaati hamma 
narsadan ustunligiga misollar esa yuqorida aytib 
oʻtildi. Ammo bular qilinayotgan ishlardan bir 
shingil, xolos.

Sarvar TOʻRAYEV,
“Yangi Oʻzbekiston” muxbiri

Boriga shukr, yoʻgʻiga qanoat qilib yashaydigan xalqmiz. Bundan uzoq 
boʻlmagan yillarda borish qiyin qishloqlarni qoʻya turing, markazga 
yaqin manzillar aholisi ham oddiy muammolar girdobida turmush 
kechirardi. Bugun esa vaziyat tubdan oʻzgarib, inson qadrini ulugʻlash 
masalasi eng chekka, eng olis hududlarni ham qamrab olayotir.

2 SIYOSAT YANGI O‘ZBEKISTON
Aralash saylov tizimi jamiyatlarni modernizasiya qilish va 

demokratlashtirishda muhim rol oʻynaydi, siyosiy barqarorlik, qonuniylik 
va fuqarolarning siyosiy jarayonga jalb etilishini mustahkamlashga katta 

hissa qoʻshadi.



Boshlanishi 1betda

Nuqtayi nazar

Akbar TOSHQULOV,
adliya vaziri

Sherzod ZOKIROV, 
Oʻzbekiston Respublikasi 
Prezidenti huzuridagi
Qonunchilik va huquqiy siyosat 
instituti yetakchi ilmiy xodimi, 
yuridik fanlar boʻyicha falsafa 
doktori

Shu oʻrinda qayd etish joizki, bugungi kunda 
mamlakatimizda yaratilayotgan qulay sharoitlar 
natijasida fuqarolar huquqini, demokratik 
qadriyatlarni himoya qilish, taʼlim, tibbiyot, 
madaniyat va boshqa sohalarda qariyb 10 
mingta nodavlat notijorat tashkilot erkin faoliyat 
yuritmoqda, ularda 70 mingga yaqin insonlar 
mehnat qilyapti. Xususan, tadbirkorlik va fermerlik 
yoʻnalishida 664 ta, sport yoʻnalishida 1519 ta, 
nogironligi bor shaxslar huquqlarini himoya 
qilish boʻyicha 652 ta, yoshlar yoʻnalishida 650 
ta, huquqiy-demok ratik institutlarni rivojlantirish 
sohasida 839 ta, madaniyat, tarix va maʼrifat 
yoʻnalishida 564 ta NNT mavjud.

Shu bilan birga, mamlakatimizda 
kuzatilayotgan ijtimoiy-iqtisodiy va ijtimoiy-siyo-
siy rivojlanishning jadal surʼatlari, oʻz navbatida, 
NNT hamda fuqarolik jamiyati boshqa institutlari 
rolini yanada oshirish, ularning faoliyatini 
rivojlantirish uchun qoʻshimcha shart-sharoitlar 
yaratish zaruratini taqozo etmoqda. 

Davlatimiz rahbarining joriy yil 26-avgustdagi 
“Fuqarolik jamiyati institutlarini davlat 
tomonidan qoʻllab-quvvatlash tizimini yanada 
takomillashtirish chora-tadbirlari toʻgʻrisida”gi 
farmoni aynan shu sababli ham muhim va ayni 
vaqtida imzolangan hujjat hisoblanadi.

Konstitutsiyaga muvofiq, davlat zimmasiga 
nodavlat notijorat tashkilotlarini qoʻllab-
quvvatlash borasida qator majburiyatlar 
yuklangan.

“Oʻzbekiston — 2030” strategiyasida ham 
xalq xizmatidagi davlat boshqaruvini tashkil etish 
va jamoatchilik boshqaruvini takomillashtirish 
boʻyicha islohotlar alohida yoʻnalish sifatida 
belgilangan. Shu jumladan, mahalliy kengashlar 
faoliyatida jamoatchilik ishtiroki uchun 

sohani rivojlantirishga masʼul organlarning qator 
tashabbuslari qoʻllab-quvvatlandi.

Ijtimoiy sheriklikni rivojlantirishga qaratilgan 
quyidagi mexanizmlar joriy etildi:

— har yili davlat organlari ijtimoiy buyurtma 
tanlovlari hamda fuqarolik jamiyati institutlari 
vakillari bilan ochiq muloqot oʻtkazadi;

— davlat organlariga fuqarolik jamiyati 
institutlarining tashabbusli ijtimoiy sheriklik 
loyihalarini bazaviy hisoblash miqdorining 1000 
barobarigacha tanlovlarsiz moliyalashtirish 
huquqi beriladi;

— har yili Vazirlar Mahkamasi ijtimoiy-
iqtisodiy rivojlantirish dasturlari ijrosiga fuqarolik 
jamiyati institutlarini ijtimoiy sheriklik asosida 
jalb qilish boʻ yicha dastur qabul qiladi.

Davlat — fuqarolar —  
NNTlar hamkorligi 

kuchaytiriladi
Yuqorida qayd etib oʻtganimizdek, Parlament 

hamda xalq deputatlari mahalliy kengashlari 
huzurida jamoat fondlari tuzilgan. Biroq fuqarolik 
jamiyati institutlarini davlat tomonidan qoʻllab-
quvvatlashning yaxlit tizimini joriy qilish ehtiyoji 
mavjud edi. 

Masalan, 2008-yilda Oliy Majlis huzurida 
nodavlat notijorat tashkilotlarini va fuqarolik 
jamiyatining boshqa institutlarini qoʻllab-
quvvatlash jamoat fondi (Fond) tashkil etilgan. 
Shuningdek, 2018-yili mahalliy kengashlar 
huzurida NNT va fuqarolik jamiyatining 
boshqa institutlarini qoʻllab-quvvatlash jamoat 

fondlari (hududiy fondlar) tuzildi. Fond 
mablagʻlari Parlament komissiyasi va hududiy 
fondlar mablagʻlari ijti moiy sheriklik boʻyicha 
komissiyalar tomonidan boshqariladi.

Ushbu fondlarning alohida faoliyat yuritishi, 
Fondning hududlarda vakilliklari mavjud emasligi 
fuqarolik jamiyati institutlarini davlat tomonidan 
qoʻllab-quvvatlashning yagona siyosatini amalga 
oshirishga, loyihalar monitoringini olib borish va 
samaradorligini taʼminlashga toʻsqinlik qilmoqda.

Misol uchun, 2022-2023-yillarda Fond 
tomonidan grant shaklida moliyalashtirilgan 360 
ta loyihaning 315 tasi yoki 87,5 foizi hududiy 
nodavlat tashkilotlar loyihalari hisoblanadi.

Yoki yana bir misol. Prezidentimizning 2018-
yil 14-noyabrdagi tegishli qarori bilan “Fuqarolik 
jamiyatini rivojlantirishga qoʻshgan hissasi uchun” 
koʻkrak nishoni taʼsis etilgan.

Mazkur qarorda koʻkrak nishoni bilan 
mukofotlash Oʻzbekiston Respublikasi 
Prezidenti huzuridagi Fuqarolik jamiyatini 
rivojlantirish boʻyicha maslahat kengashining 
qarori asosida amalga oshirilishi belgilangan. 
Biroq ushbu maslahat kengashi tugatilgani 
uchun 2020-yildan buyon koʻkrak nishoni bilan 
mukofotlash tadbirlari tashkil etilmayapti.

Koʻrinib turganidek, fuqarolik jamiyati 
institutlarining faoliyatini ragʻbatlantirish 
va ommalashtirish maqsadida ularni davlat 

tomonidan qoʻllab-quvvatlash mexanizmlarini 
yanada kengaytirish ehtiyoji mavjud edi. Farmon 
aynan ushbu masalalarga huquqiy yechim beradi.

Farmonda nimalar 
nazarda tutilgan?

Farmon bilan mamlakatimiz taraqqiyotining 
bugungi bosqichida fuqarolik jamiyati institutlarini 
davlat tomonidan qoʻllab-quvvatlashning eng 
muhim oltita yoʻnalishi belgilab berildi. 

Endilikda davlat organlari huzuridagi 
jamoatchilik kengashlariga fuqarolik  jamiyati 
instituti vakili raislik qiladi, faol aʼzolari moddiy 
ragʻbatlantiriladi, “Yuksalish” harakati ularning 
faoliyatini baholab boradi.

Ijtimoiy ahamiyatga molik faoliyatni 
ommalashtirish maqsadida fuqarolik jamiyati 
institutlariga quyidagi imtiyozlar berilmoqda:  

— davlat grantlari va ijtimoiy buyurtma 
loyihalari doirasida daromad soligʻi va ijtimoiy 
soliq stavkalari 3 yil muddatga 50 foizga kamay-
tirilib, tejalgan mablagʻlar loyiha maqsa  diga 
yoʻnaltiriladi;

— 2025-yil 1-yanvardan boshlab nogironligi 
boʻlgan shaxslar, faxriylar, xotin-qizlar va 
bolalar tashkilotlarini roʻyxatdan oʻtkazish uchun 
undiriladigan davlat boji 2 barobarga kamaytirildi;

— homiylik tashkilotlarining ijti moiy 
himoyaga muhtoj shaxslarga xayriya pulining 
soliq solinmaydigan miqdori amaldagi 15 million 
soʻmdan bazaviy hisoblash miqdorining 100 
barobarigacha oshirilmoqda.

Farmon bilan Adliya vazirligiga jamoat chilik 
nazorati mexanizmlarini yanada kengaytirish 
yuzasidan quyidagilarni nazarda tutuvchi qonun 
loyihasini ishlab chiqish topshirildi:

— jamoatchilik nazoratining ilgʻor xorijiy 
tajribaga asoslangan taʼsirchan shakllarini joriy 
qilish;

— jamoatchilik nazoratining har bir shaklini 
amalga oshirish mexanizmi va tartib-taomillari;

— jamoatchilik nazoratining natijalariga koʻra, 
yakuniy hujjatlarni rasmiylashtirish, jamoatchilik 
nazorati obyektiga kiritish va ularni koʻrib 
chiqishning aniq tartibi va muddatlari;

— davlat organi huzuridagi jamoatchilik 
kengashlari faoliyatini tartibga solish.

Fuqarolik jamiyati institutlariga davlat 
subsidiyalari, grantlari va ijtimoiy buyurtmalarini 
ajratish bilan bogʻliq barcha jarayonlarning 
shaffofligini taʼminlashga qaratilgan quyidagi 
asosiy imkoniyatlarni nazarda tutuvchi yagona 
elektron platforma ishga tushiriladi:

— fuqarolik jamiyati institutlari va keng 
jamoatchilik tomonidan tanlovlar yoʻnalishlarini 
shakllantirish hamda ularning muhokamasida 
bevosita ishtirok etish;

— tanlovlarda ishtirok etish uchun loyihalarni 
topshirish va davlat subsidiyasini olish uchun 
buyurtmalarni yuborish, ularni koʻrib chiqish va 
baholash jarayonlarini kuzatib borish;

— tanlov ishtirokchilaridan talab etiladigan 
hujjatlarni elektron platformani davlat 
organlarining maʼlumotlar bazalariga integratsiya 
qilish orqali onlayn olish.

Umuman olganda, mazkur farmon fuqarolik 
jamiyati institutlarini davlat tomonidan qoʻllab-
quvvatlash tizimini yangi bosqichga olib chiqadi, 
mazkur jarayonlar shaffofligini taʼminlashning 
yuqori standartlarini belgilaydi.

Eng muhimi, fuqarolar va fuqarolik jamiyati 
institutlarining davlat va jamiyat boshqaruvidagi 
bevosita ishtiroki uchun yangi imkoniyatlarni 
ochib beradi, xususan, ijti moiy sheriklik institutini 
amalda rivoj lantirish boʻyicha tashkiliy va 
huquqiy sharoitlar yaratadi, davlat organlari 
faoliyati ustidan jamoatchilik nazoratini amalga 
oshirish taʼsirchanligini oshiradi.

zarur sharoitlarni yaratish, fuqarolik jamiyati 
institutlarini keng jalb qilish kabi demokratik 
oʻzgarishlar koʻzda tutilgan.

Bundan tashqari, ijtimoiy sheriklikda amalga 
oshiriladigan loyihalar sonini kamida 3 barobarga 
koʻpaytirish, Davlat dasturlarida ishtirok 
etayotgan nodavlat notijorat tashkilotlar sonini 
kamida 80 taga yetkazish kabi aniq vazifalar 
belgilab olingani sohaning jamiyat hayotidagi 
oʻrnini mustahkamlashga qaratilganidan dalolat 
berib turibdi.

Mazkur farmon yangi tahrirdagi Oʻzbekis-
ton Respublikasi Konstitutsiyasi, “Oʻzbekiston 
— 2030” strategiyasi hamda 2021-2025-yillarda 
fuqarolik jamiyatini rivojlantirish konsepsiyasining 
uzviy ijrosini taʼminlash, fuqarolik jamiyati 
institutlarini davlat tomonidan qoʻllab-
quvvatlashning shaffof va sogʻlom raqobat 
tamoyiliga asoslangan tizimini, shuningdek, 
ijtimoiy foydali dasturlar samaradorligini oshirish 
uchun qoʻshimcha shart-sharoitlar yaratish 
maqsadlarini amalga oshirishga qaratilgani bilan 
eʼtiborli.

Ushbu institutlar davlat 
tomonidan qanday 
qoʻllabquvvatlanadi?

Taʼkidlash lozimki, mamlakatimizda fuqarolik 
jamiyati institutlarini qoʻllab-quvvatlashning 
demokratik institutsional tizimi yaratilgan, 
xususan, Parlament hamda xalq deputatlari 
mahalliy kengashlari huzurida jamoat fondlari 
tuzilgan.

Jumladan, fuqarolik jamiyati institutlarini 
qoʻllab-quvvatlash uchun davlat budjetidan 
soʻnggi yetti yilda 718 milliard soʻm ajratildi 
(2008-2016-yillarga solishtirganda 12 barobar 
koʻp). 

Xususan, Davlat ijtimoiy buyurtmasi 
tanlovlariga taʼlim, tibbiyot, qurilish hamda uy-
joy kommunal xizmat koʻrsatish, turizm va sport, 
millatlararo munosabatlar, korrupsiyaga qarshi 
kurashish, madaniyat, OAV va mat buot va ijtimoiy 
xizmatlar koʻrsatish sohasida NNT va fuqarolik 
jamiyatining boshqa institutlaridan 1000 dan ortiq 
loyiha kelib tushdi. Tanlovlar yakuniga koʻra, 
2008-2024-yillar davomida 207 ta davlat ijtimoiy 
buyurtmasi 91,6 milliard soʻmga moliyalashtirildi.

Keyingi 7 yilda fuqarolik jamiyati ins titutlarini 
davlat tomonidan qoʻllab-quvvatlash chora-
tadbirlari doirasida har bir hududda “Nodavlat 
notijorat tashkilotlar uylari” tashkil etildi (350 
ta NNT bepul joylashtirildi). Soʻnggi 3 yilda esa 
hududiy fondlar orqali 83 milliard soʻmlik 1600 ta 
loyiha amalga oshirildi. 

Mazkur ijobiy tajriba eʼtiborga olinib, 
davlatimiz rahbari tomonidan Oliy Majlis 
palatalari, Qoraqalpogʻiston Respublikasi Joʻqorgʻi 
Kengesi, xalq deputatlari viloyatlar va Toshkent 
shahar kengashlari hamda ularning huzuridagi 

FUQAROLIK JAMIYATI INSTITUTLARI — 
DEMOKRATIK DAVLAT TAYANCHI

Xususiy ayblov instituti ayrim katego riya dagi 
jinoyat ishlari boʻyicha faqat jabrlanuvchining 
arizasi asosida qoʻzgʻatiladigan, ish 
qoʻzgʻatilganidan soʻng yarashuv asosida jinoyat 
ishini tugatish mumkin boʻlgan, shuningdek, 
ayblilik haqidagi masalani hal qilmasdan turib, 
ishni tugatishga asoslar mavjud boʻlsa-da, 
jabrlanuvchining talabiga koʻra, yuritilishi 
majburiy boʻlgan jinoyat ishlarini qamrab oladi.

Inson huquqlari, erkinliklari va qonuniy 
manfaatlarini himoya qilish hamda jinoyat 
sodir etish orqali buzilgan huquqlar tiklanishini 
taʼminlashda xususiy ayblov instituti alohida oʻrin 
tutadi. 

Amaldagi qonunchilikka koʻra, xususiy ayb-
lov instituti faqatgina jinoyat ishlariga oid 
holatlar boʻyicha qoʻllanilib, Jinoyat-protsessual 
kodeksida ifodasini topgan.

Xususiy ayblov instituti mohiyatan moddiy 
va protsessual qonunchilik normalari tizimida 

dispozitivlik, jinoiy taʼqib organlarining 
zamonaviy tuzilmasi, jinoyatdan jabrlangan 
shaxslarning davlat organlari bilan munosabati 
va ular faoliyatining mutanosibligi bilan bogʻliq 
masala va muammolarni qamrab oladi.

Dispozitivlik umumiy-huquqiy prinsip sifatida 
shaxsning faollik koʻrsatish yoki aksincha, 
hech narsa qilmaslik borasidagi huquqdan 
foydalanishdagi erkinligi, tanlov qilish huquqidir. 
Yaʼni muayyan protsessual faoliyatni boshlash, 
davom ettirish yoki tugatishda huquqi buzilgan 
deb qaralayotgan shaxsning ixtiyoridan kelib 
chiqqan holda protsessual harakatlarni amalga 
oshirish va qaror qabul qilish zarurligining qonunda 
belgilanishini va unga amal qilinishini anglatadi. 

Olimlarimiz bu borada olib borgan 
tadqiqotlarida ham yuqorida keltirilgan taʼrifga 
monand fikrlarni ilgari surgan. 

Maʼmuriy-protsessual faoliyatni boshlash 
asoslari tizimida dispozitiv asoslar mavjud boʻlishi 
faoliyatning maqsadga muvofiq boʻlmagan holda 
amalga oshirilishining oldini olishga xizmat qilishi 
mumkin.

Ijtimoiy xavfliligi yuqori hisoblangan jinoiy 
qilmish boʻyicha jinoyat va jinoyat-protsessual 
qonun hujjatlarida jabrlanuvchining arizasi 
asosidagina (jabrlanuvchi nochor ahvolda 
boʻlgani, ayblanuvchiga qaramligi tufayli yoki 
boshqa sabablarga koʻra, oʻz huquqini va qonuniy 
manfaatlarini oʻzi himoya qila olmaydigan alohida 
hollar bundan mus tasno) jinoyat ishi qoʻzgʻatilishi 
mumkin boʻlgani holda, jinoiy qilmishga nisbatan 
ijtimoiy xavfliligi kam boʻlgan maʼmuriy 

huquqbuzarlik boʻyicha bunday amaliyot 
qoʻllanmasligi MJtKda shaxsning dispozitiv 
huquqlarini aks ettiruvchi xususiy ayblovga doir 
normani kiritish zarurligini koʻrsatmoqda.

Xususiy ayblovning MJtKga kiritilishini 
quyidagi ijobiy xususiyatlar bilan izohlash 
mumkin:

— maʼmuriy ishlar yurituvi jarayonida 
demokratik va insonparvarlik tamoyillariga 

asoslanib, maʼmuriy protsess ishtirokchisi 
boʻlgan jabrlanuvchi (vakili)ning xohishi va 
talablari birinchi navbatda, inobatga olinishini 
taʼminlaydi;

— davlat organlarining kuch va vositalarini 
tejashga va ular faoliyati samaradorligi oshishiga 
xizmat qiladi;

— jamiyatimizda shaxslar oʻrtasida kelib 
chiqishi mumkin boʻlgan yangi ziddiyatlarning 
oldini olishda muhim ahamiyat kasb etadi;

— davlatning maʼmuriy qonunchiligini isloh 
qilish sohasidagi siyosati yanada liberallashuvining 
ifodasi hisoblanadi.

Koʻpgina xorijiy mamlakatlar qonunchiligida 
maʼmuriy ishlarni koʻrib chiqish jarayonida 
davlat jinoiy taʼqibining anʼanaviy modelidan farq 
qiluvchi xususiy ayblov amaliyoti mavjud.

Masalan, maʼmuriy protsess jarayonida xususiy 
ayblovlar tizimi qoʻllaniladigan mamlakatlardan 
biri Germaniya qonunchiligiga koʻra, shaxslar 
oʻzlariga nisbatan yoʻl-transport harakati yoki 

qurilish sohasiga oid qonun buzilishlari yuzasidan 
vakolatli organlar yoki sudga shikoyat bilan 
murojaat qilishi mumkin. Agar mazkur vaziyatda 
jabrlanuvchining shikoyati boʻlmasa, maʼmuriy 
ish qoʻzgʻatilmaydi. Yaʼni bunda fuqarolar 
maʼmuriy huquqbuzarliklarga qarshi kurashda 
dispozitiv huquq va manfaatlarini himoya qilish 
imkoniyatiga ega.

Fransiyada shaxslar (shu jumladan, 
tashkilotlar) oʻzlariga nisbatan sodir etilgan 
maʼmuriy huquqbuzarliklar toʻgʻrisida maʼmuriy 
tergov boshlash yuzasidan shikoyat qilishi 
mumkinligi belgilangan. Bunda huquqi buzilgan 
shaxs yoki tashkilot maʼmuriy huquqbuzarlik ishi 
boʻyicha “xususiy ayblovchi” sifatida maʼmuriy 
jarayonda ishtirok etadi va ushbu protsessda 
qonunlar hamda oʻrnatilgan tartibning bajarilishini 
kuzatib boradi.

Shveysariya qonunchiligida ham maʼmuriy 
protsessda xususiy ayblov tizimi mavjud. Maʼmuriy 
huquqbuzarlik yoki maʼmuriy akt ortidan oʻziga 
nisbatan huquqlari  buzilgan har qanday shaxs yoki 
tashkilot ushbu harakat yoki akt ustidan sudga daʼvo 
bilan murojaat qilishi mumkin.

Shuningdek, Shvetsiya maʼmuriy huquq-
buzarliklarga oid kodeksida xususiy ayblov 
institutining ayrim elementlari mavjud. Xususan, 
yoʻl-transport harakatini buzish, qurilish sohasi 
hamda atrof-muhitga zarar yetkazishga doir qator 
normalar boʻyicha maʼmuriy huquqbuzarlik ishlari 
faqatgina jabrlanuvchi tashab busi yoki murojaati 
orqali qoʻzgʻatiladi.

Anglo-sakson davlatlari qonunchiligi 
amaliyotida ham xususiy ayblovga doir ishlar 
mavjud. Jumladan, hozirgi paytda Buyuk 
Britaniyada xususiy ayblov boʻyicha tashkiliy, 
moliyaviy xarajatlar yuqoriligi va boshqa shunga 
oʻxshash holatlar sababli mazkur institutning 
transformatsiyalashuvi bilan bogʻliq tendensiyalar 
kuzatilmoqda. Amalda esa ushbu davlatda 
bugungi kunda xususiy ayblov instituti, asosan, 
maishiy xarakterga ega ijtimoiy xavfi yuqori 
boʻlmagan, kam ahamiyatli huquq buzarliklar 
(mayda bezorilik, haqorat va bosh qalar) doirasida 
qoʻllanib kelinmoqda.

Ozarbayjon qonunchiligida maʼmuriy hu-
quq buzarliklarning ayrim toifalari uchun 
maʼmuriy javobgarlikni belgilashda faqatgina 
jabrlanuvchining shikoyati asos boʻlishi 
belgilangan. Atrof-muhitni muhofazalash, is-
teʼmolchilar huquqlarini himoya qilish, mulk 
huquqi va boshqa shunga oʻxshash sohalar bilan 
bogʻliq huquqbuzarliklar shular jumlasidandir.

Xorijiy davlatlarning maʼmuriy kodekslarida 
mavjud boʻlgan xususiy ayblov instituti qonun 
ustuvorligi, adolatni taʼminlashda davlat nazorati 
va jamoatchilik ishtiroki oʻrtasidagi muvozanatni 
taʼminlashda muhim ahamiyat kasb etuvchi 
vositalardan biridir.

Ushbu institutning afzalliklaridan biri 
bu — fuqarolar uchun huquqiy himoyaning 
koʻpayishida, yaʼni ular buzilgan huquq va 
manfaatlarini mustaqil tarzda himoya qilishi 
mumkinligida. 

Shu bilan birga, faqatgina jabrlanuvchining 
shikoyati yoki murojaati asosidagina qoʻzgʻatiladigan 
maʼmuriy ishlarda adolatni taʼminlashda yuzaga 
kelishi mumkin boʻlgan suiisteʼmollik va salbiy 
oqibatlar, masalan, fuqarolar tomonidan boshqa 
fuqarodan qasos olish yoki faktlarga asoslanmagan 
daʼvolarning koʻpayishiga yoʻl qoʻymaslik uchun 
bunday tizim qatʼiy tartibga solinishi maqsadga 
muvofiq.

Umuman, yuqorida keltirilgan tahlillar asosida 
quyidagilarni amaliyotga tatbiq etish oʻrinli 
boʻladi, nazarimda:

— MJtKda jabrlanuvchining shikoyatiga 
asosan, maʼmuriy ishlarni qoʻzgʻatishning tartibi 
va asoslarini ishlab chiqish;

— xorijiy davlatlar maʼmuriy qonunchiligi 
tahlili asosida MJtKda jabrlanuvchining 
shikoyatiga asosan qoʻzgʻatiladigan ishlarni 
belgilash (masalan, haqorat, tuhmat, yengil tan 
jarohati yetkazish, ekinzorlarni payhon qilish va 
h.k.);

— xususiy ayblov institutini MJtKda nazarda 
tutish orqali kelib chiqishi mumkin boʻlgan 
salbiy oqibatlar yuzasidan ilmiy va fundamental 
tadqiqotlar oʻtkazish;

— MJtKda xususiy ayblov instituti taʼsiri 
doirasiga tushmaydigan (xususiy ayblov 
qoʻllanilmaydigan) normalarni aks ettirish.

Muxtasar aytganda, xususiy ayblov ins-
titutining amaliyotga tatbiq etilishi yangi 
tahrirdagi Konstitutsiyadagi inson, uning erkinligi, 
shaʼni, qadr-qimmati va boshqa ajralmas huquqlari 
oliy qadriyat hisoblanishiga doir normalarning 
maʼmuriy protsessual munosabatlarda oʻzining 
keng ifodasini topishiga xizmat qiladi. Shu bilan 
birga, xususiy ayblov institutining maʼmuriy 
qonunchilikka joriy etilishi bilan shaxslarning 
huquqiy mavqei yanada mustahkamlanishiga 
erishiladi.

XUSUSIY AYBLOV meXAnIzmI
Uni aMaliYOTga jORiY eTiSHning qanDaY aFzalligi bOR?

Oʻzbekistonda muhim konstitutsiyaviy tamoyil — inson huquq va 
manfaatlarini taʼminlash boʻyicha barcha sohalar, ayniqsa, sud-huquq 
tizimida chuqur islohotlar kechmoqda. Bu esa, oʻz navbatida, maʼmuriy 
qonunchilik tizimini takomillashtirish, xususan, Maʼmuriy javobgarlik 
toʻgʻrisidagi kodeksda nazarda tutilgan huquqbuzarlik sodir etgan 
shaxslarga nisbatan qoʻllaniladigan maʼmuriy jazolarni qayta koʻrib 
chiqish, maʼmuriy javobgarlik toʻgʻrisidagi ishlarni yuritishni yanada 
takomillashtirish, jabrlanuvchining shikoyatiga asosan qoʻzgʻatiladigan 
holatlar, yaʼni xususiy ayblov institutini MJtKga kiritishni taqozo etmoqda.

SHarH

Davlat ijtimoiy buyurtmasi tanlovlariga taʼlim, tibbiyot, qurilish 
hamda uy-joy kommunal xizmat koʻrsatish, turizm va sport, 
millatlararo munosabatlar, korrupsiyaga qarshi kurashish, 
madaniyat, OAV va matbuot va ijtimoiy xizmatlar koʻrsatish 
sohasida NNT va fuqarolik jamiyatining boshqa institutlaridan 
1000 dan ortiq loyiha kelib tushdi. Tanlovlar yakuniga koʻra, 
2008-2024-yillar davomida 207 ta davlat ijtimoiy buyurtmasi 91,6 
milliard soʻmga moliyalashtirildi.

XUSUSiY aYblOv inSTiTUTi 
MOHiYaTan MODDiY va 
PROTSeSSUal qOnUncHilik 
nORMalaRi TiziMiDa 
DiSPOziTivlik, jinOiY 
taʼqib organlarining 
zaMOnaviY TUzilMaSi, 
jinOYaTDan jabRlangan 
SHaXSlaRning 
DavlaT ORganlaRi 
bilan MUnOSabaTi va 
UlaR FaOliYaTining 
MUTanOSibligi bilan 
bOg‘liq MaSala va 
MUaMMOlaRni qaMRab 
OlaDi.

Oddiy raqam ortidagi haqiqat
Yaqin-yaqingacha “oq oltin” yetishtirish va 

xomashyo eksporti boʻyicha oldingi saflarda 
ekanimiz bilan maqtanar edik. Aslida, ming 
mashaqqat bilan yetishtirilgan hosilni suv tekinga 
berib yuborardik.  Koʻklamdan to kech kuzga 
qadar dalada edik, lekin mehnatga yarasha 
daromad haminqadar edi. Hisob-kitoblarga koʻra, 
1 kilo paxta tolasi xomashyo sifatida sotilsa, 
uning qiymati 1,5-2 dollarni tashkil etadi. Undan 
ip-kalava yigirilsa 3-4 dollar, mato toʻqilsa 8-10 
dollar, tayyor mahsulotga aylantirilsa 25-30 
dollargacha qoʻshimcha qiymat hosil boʻladi. 

Bir qarashda bu oddiy arifmetika. Ammo uning 
zamirida qanchadan qancha yangi ish oʻrinlari, 
madaniy va maishiy infratuzilma tarmoqlari 
qurish imkoniyati bor.  Xomashyodan tayyor 
mahsulotgacha boʻlgan ishlab chiqarish  zanjirini 
yaratish, qoʻshilgan qiymatli sanoat, qishloq  
xoʻjaligi mahsulotlari ishlab chiqarish hajmini 
oshiradi, turlarini koʻpaytiradi. 

Viloyatda joriy yilning olti oyida yalpi hududiy 
mahsulot hajmi 33 trillion 372 milliard soʻmdan 
oshdi. Bu yoʻnalishdagi asosiy koʻrsatkichlar 
salmogʻi  sanoat va qishloq xoʻjaligi mahsulotlari 
hissasiga toʻgʻri kelmoqda. Xizmat koʻrsatish, 
qurilish sohalarida ham ijobiy koʻrsatkichlar 
qoʻlga kiritilayotgani eʼtiborli. Buning hisobiga  
328,5 ming aholi bandligi taʼminlandi.

— Prezidentimiz tashabbusi bilan paxta 
yetishtirish, qayta ishlash va tayyor mahsulot 
tayyorlashgacha boʻlgan jarayonni qamrab olgan 
paxtachilik klasterlari faoliyatiga asos solinganiga 
koʻp boʻlgani yoʻq. Lekin bu yoʻnalish qisqa vaqtda 
agrar sohaning “drayveri”ga aylanib ulgurdi, 
— deydi viloyat qishloq xoʻjaligi boshqarmasi 
boshligʻi Dilshodjon Fozilov. — Buning hisobiga 
paxta xomashyosi eksportiga butkul barham 
berildi. Ayni payt da viloyatimizdagi 12 ta paxta-
toʻqimachilik klasteri tomonidan  310 ming 840 
tonna paxta xomashyosini qayta ishlash asnosida 
138 ming tonna tola, 21 ming 650 tonna ip-
kalavadan mato, 12 ming 720 tonna matoni boʻyash, 
1350 tonna tayyor mahsulotlar ishlab chiqarish 
quvvatlari ishlab turibdi. Islohotlar koʻlami bir zum 
boʻlsa-da toʻxtagani yoʻq.  Bunda chigit ekishdan 
tortib, hosilni toʻliq qayta ishlash, chorvachilik 
komplekslari qurish borasida istiqbolli loyihalar 
amalga  oshirilmoqda. Buning hisobiga yana 10 
mingdan ortiq   yangi ish oʻrni yaratiladi.

Ishlab chiqarishga joriy etilgan hayotbaxsh 
islohotlar paxta tolasining umumiy eksportdagi 
ulushini  sezilarli darajada kamaytirish imkonini  
berdi. Endi tola emas, yarim tayyor va tayyor 
mahsulotlar eksporti amalga oshirilyapti. Eksport 
qilingan toʻqimachilik mahsulotlari  tarkibida 
paxta ipi, tayyor trikotaj va tikuvchilik kiyimlari 
asosiy ulushni egallayapti. Bu yoʻnalishdagi 200 
turdan ortiq toʻqimchilik mahsulotlari dunyoning 
60 dan ziyod mamlakatiga eksport qilinmoqda. 
2024-yilning oʻzida qish loq xoʻjaligida 2,6 trillion 
soʻmlik 450 ta loyiha amalga oshiriladi. 

Qoʻshtepa tumanidagi “Global tekstil infiniti” 
korxonasida tayyor toʻqimachilik mahsulotlari  
ishlab chiqarish loyihasi hisobiga 3 mingdan 
ortiq yangi ish oʻrni  yaratildi. Rishton tumanida 
rossiyalik tadbirkor tashkil etgan “Kosto Line 
Holding” MCHJ xorijiy korxonasi tomonidan barpo 
etilgan, loyiha qiymati 32 million dollar boʻlgan 
yangi korxona bu boradagi imkoniyat koʻlamini 
yanada kengaytirdi. 2021-yil iyun oyida tamal 
toshi qoʻ yilgan korxona yiliga 20,6 ming tonna ip-
kalava, mato, momiq sochiq, choyshab mahsulotlari 
ishlab chiqarish quvvatiga ega.  Yillik eksport 
hajmi 30 million dollardan oshadi.  600 nafardan 
ortiq mahalliy yoshlar Germaniya, Italiya, Turkiya 
hamda Fransiyadan keltirilgan yuqori texnologik 
uskunalarni mahorat bilan boshqarmoqda.

 “Paxta xomashyosidan tayyor mahsulotgacha” 
boʻlgan zanjirni qamrab olgan bunday ishlab 
chiqarish majmualari chekka hududlarda 
ham sanoatni rivojlantirish, aholi bandligi va 
daromadlarini yanada oshirish imkonini bermoqda.  

ta koʻp qavatli uy-joy qurilgan boʻlsa, joriy yilga 
kelib, bu boradagi ishlar salmogʻi ikki hissaga 
oshdi. Fargʻonada hammaning hayrati, eʼtiboriga 
sazovor boʻlgan “Yangi Oʻzbekiston” massivi 
— ekoshahar qurilishining dastlabki bosqichi 
yakunlandi.

169 mahallada 222 milliard soʻmlik 
qurilish-taʼmirlash ishlari bajarildi. Inves titsiya 
dasturi doirasida 53 ta maktab, 1 ta ijod va 
ixtisoslashtirilgan maktab, 10 ta maktab gacha 
taʼlim tashkiloti, 20 ta tibbiyot, 3 ta sport, 1 ta 
oliy taʼlim, 6 ta yoʻl, 6 ta suv, 10 ta irrigatsiya va 
melioratsiya, 10 ta sel yoʻli qurildi.

Yil yakuniga qadar 220 ta 8600 xonadonli 
uy-joy qurilib, foydalanishga topshiriladi. 
Shuningdek,  397,6 kilometr avtomobil yoʻllari 
va 2 ta koʻprikda rekonstruksiya hamda taʼmirlash 
ishlari amalga oshirilib, qulayliklar  yaratiladi. 

Aholini toza ichimlik suv bilan taʼminlashga 
boʻlgan eʼtibor oshdi. Shu maqsadda 40 ta aholi 
punktida 124,5 kilometr ichimlik suv tarmoqlarini 
qurish ishlari jadallik bilan olib borilyapti. Natijada 
aholining toza ichimlik suv bilan taʼminlanganlik 
darajasi 81 foizga yetkazildi.

Mahalla ishsizlikdan 
xoli hudud

Mahallalarni ishsizlikdan xoli hududga 
aylantirish borasidagi tashabbuslar  kundan 
kunga quloch yoymoqda. Natijada iqtisodiyoti 
ogʻir hududlar rivojlanib, odamlarning biri ikki 
boʻlyapti. Endi u yoʻq, bu yoʻq, deb bahona 
qidirishga hojat qolmadi. Ishlayman, toʻkin, 
farovon yashayman, deganga hamma narsa 
muhayyo.

Olti oy davomida Fargʻona viloyatidagi 53 ta 
mahalla ishsizlik, kambagʻallikdan xoli hududga 
aylandi.  Bu oʻz-oʻzidan amalga oshib qolgani 
yoʻq, albatta. Mavjud masalalar  yechimi eng quyi 
pogʻonaga tushirildi, “mahalla yettiligi” tashkil 
etilib, uning huquq va imkoniyatlari kengaytirildi. 
Odamlarning bu tuzilmaga boʻlgan ishonchi ortib 
bormoqda. Ularga tayanib, bamaslahat ish olib 
borilishi tufayli imtiyozli sarmoyalar berilyapti, 
yangi tashabbuslar  qoʻllab-quvvatlanib, ilgʻor 
tajribalar  ommalashyapti. Bugunga qadar 63 ming 
896 nafar aholi doimiy ish joylariga ega boʻldi, 
1727 nafari haq toʻlanadigan jamoat ishlariga jalb 
qilindi, 85 ming 813 nafari oʻzini oʻzi band qilgan 
sifatida davlat roʻyxatidan oʻtkazildi, 7130 yakka 
tartibdagi tadbirkor, 2640 ishsiz hunarmandchilik  
yoʻnalishlariga jalb etildi. 17 mingdan ortiq 
fuqaroga ijara asosida  yer ajratildi. Bugunga 
qadar bu yoʻnalishlarda jami 180 mingdan ziyod  
kishining bandligi taʼminlandi. Tadbirkorlik qilish 
istagini bildirgan 10 ming 331 dan ortiq fuqaroga 
hokim yordamchilari tavsiyasiga koʻra, 180,8 
milliard soʻm imtiyozli kredit mablagʻlari ajratildi. 
Ijtimoiy himoya daftarlarida roʻyxatda turuvchi 
2350 fuqaroga 12,3 milliard soʻmlik mehnat 
qurollari, asbob-uskunalar subsidiya asosida olib 
berildi. Bu imkoniyatlar   aholi daromadini oshirdi, 
turmush tarzini oʻzgartirdi.

— Aholi bandligini taʼminlash, daromadini 
oshirishda  “Sayxunobod tajribasi”ning oʻrni katta 
boʻlmoqda, — deydi  viloyat Fermer, dehqon 
xoʻjaliklari va tomorqa   yer egalari kengashi raisi 
Bahodir Abdurahmonov. — Yil yakuniga qadar 
har bir mahallada 50 tadan, jami 53,1 mingta 
xonadonning daromadini oshirish, ularda 10 
tadan mikroloyihani  shakllantirish belgilangan. 
“Bir kontur — bir mahsulot” tamoyili asosida 
aholiga dehqonchilik uchun ajratilgan 602 gektar 
maydonga ega 55 ta konturda 21 milliard soʻmlik 
namunaviy loyihalar amalga oshirilyapti. Shu 

kunga qadar “qizil” toifaga kiritilgan 16 mingdan 
ziyod xonadon “sariq” va “yashil” toi falarga 
oʻtkazildi, 9200 dan ziyod kambagʻal xonadonlar 
daromadi 1,5-2 million soʻmdan oshdi. Muhimi, 
amalga oshirilayotgan islohotlar qisqa davrda oʻz 
samarasini beryapti, odamlar manfaat topmoqda. 

Quyosh taftini 
his etayotgan odamlar 

Aholi koʻpayib, sanoat tarmoqlari rivoj lanib 
borayotgan bir sharoitda elektr energiya siga 
boʻlgan talab oshishi muqarrar.  Bu jarayonda 
muqobil energiyalardan foydalanish eng samarali 
yechimdir. Joriy yilda  viloyatda 1 milliard 534 
million kilovatt elektr energiyasi, 684 million kub 
metr tabiiy gaz iqtisod qilish rejalashtirilgan. Bu 
ishlarni amalga oshirish uchun elektr energiyasi 
sohasida 14 ta, tabiiy gaz yuzasidan 12 ta 
yoʻnalishni oʻz ichiga olgan chora-tadbirlar rejasi 
ishlab chiqilgan. Shu kunga qadar viloyatda 
36 megavatt quyosh panellari oʻrnatilib, ishga 
tushirildi. Buning 15,8 megavati mahalliy 
tadbirkorlar hissasiga toʻgʻri kelmoqda. 

Eʼtiborlisi, quyosh panellari bilan  bogʻliq zarur 
jihozlarni mahalliy  sharoitda ishlab chiqarish  
yoʻlga qoʻyilmoqda. Ana shunday istiqbolli loyiha 
Quvasoy shahrida “Blue carbon” MCHJ qoʻshma 
korxonasi tomonidan  amalga oshirildi. Bu yerda 
quyosh panellari, yoritish uskunalari hamda 
ularni quvvatlovchi batareyalar ishlab chiqarish 
yoʻlga qoʻyildi. Natijada import miqdori kamayib, 
mahsulot tannarxi arzonlashdi, sifati yaxshilandi.

 “Bunyodkor” yoshlar sanoat va tadbirkorlik 
zonasi hududida 10 million dollar toʻgʻridan 
toʻgʻri xorijiy investitsiya hisobiga barpo etilgan 
korxonada yiliga 200 megavattlik quyosh panellari, 
150 ming dona kichik quvvatli quyosh panellari, 
koʻcha chiroqlari ishlab chiqariladi. Yangi 
korxonada bir vaqtning oʻzida 150 ta doimiy ish 
oʻrni yaratildi. Korxonada Xitoyning “Shandong 
Blue Carbon Technology” kompaniyasidan 
keltirilgan zamonaviy texnologiyalar oʻrnatilgan. 

— Prezidentimizning 2023-yil 16-fevraldagi 
“2023-yilda qayta tiklanuvchi energiya manbalarini 
va energiya tejovchi texnologiyalarni joriy etishni 
jadallashtirish chora-tadbirlari toʻgʻrisida”gi qarori 
ijrosi doirasida xonadonlar, tadbirkorlik subyekt-
lari bino va inshootlariga, ijtimoiy soha obyektlari 
hamda davlat idoralariga quyosh panellari oʻrnatish 
ishlari izchil olib borilmoqda, —  deydi “Fargʻona 
hududiy elektr tarmoqlari korxonasi” aksiyadorlik  
jamiyati raisi  Azizbek Saydaliyev. — Umumiy 
quvvati 50 kilovattgacha boʻlgan quyosh panellarini 
oʻrnatgan jismoniy shaxslarga oʻz isteʼmolidan 
orttirib, yagona elektr energetika tizimiga uzatilgan 
elektr energiyasining har bir kilovatt-soatiga 1000 
soʻmdan subsidiya ajratilmoqda.  Quyosh panellari 
oʻrnatgan isteʼmolchilar onlayn ravishda soliq ilovasi 
orqali hududiy elektr  tarmoqlari bilan shartnomalar 
tuzmoqda. 

Suvni tejagan vaqtini tejaydi
Suvni zar, suvchini zargarga qiyoslashgan. 

Bu bejiz emas. Sayyoramizda ona tabiat neʼmati 
boʻlgan suv tanqisligi dolzarb masalaga aylanib 
borayotgan bugungi kunda bu koʻhna ibora 
qanchalik muhimligini ilgʻab olish qiyin emas. 

Fargʻona viloyati qishloq xoʻjaligi tarmoqlarida 
suvni tejovchi texnologiyalardan foydalanish 
koʻlami yildan yilga kenga yib bormoqda. 
Sugʻoriladigan asosiy ekin  maydonlar qoʻshni 
respublikalardan oqib keluvchi  Norin, Isfayram, 
Shohimardon, Soʻx va Isfara daryolariga bogʻliq. 
Bu suvning har tomchisidan samarali va maqsadli 
foydalanishni talab etadi.

 2018-yilda viloyatdagi  1179 gektar yerda 
zamonaviy sugʻorish texnologiyalari  joriy etilgan 
boʻlsa, bugunga kelib, bu miqdor  85  ming 772 
gektarga yetdi.  Joriy yilning oʻzida 42 ming gektar 
yerda suv tejovchi texnologiyalar joriy qilinishi 
hisobiga 195 million kub metr suv iqtisod qilindi. 
Natijada suv sarfi  40-50 foiz, mineral oʻgʻitlar 25-
30 foiz, yoqilgʻi-moylash ashyolari 30-35 foizga 
tejaldi, hosildorlik salmogʻi  30 foizga oshdi. 

 “Sirdaryo — Soʻx” irrigatsiyalar tizimlari 
havza boshqarmasi boshligʻi   Faxriddin Tur-
su novning aytishicha, bu boradagi ishlar sa-
ma radorligida davlat tomonidan qoʻllab-quv-
vatlanayotgani, yaʼni  subsidiya ajratish tizimi 
yoʻlga qoʻyilgani qoʻl kelmoqda. Zamonaviy  
sugʻorish texnologiyalaridan foydalanilgan paxta 
maydonlarining har bir gektari  uchun 12 million 
soʻmgacha, yomgʻirlatib sugʻorish texnologiyalari 
joriy qilingan  maydonlarga 9 million soʻmgacha, 
diskretli sugʻorish texnologiyasi yoʻlga qoʻyilgan  
maydonlarga 4 million soʻmgacha subsidiya 
ajratilyapti. 

Bundan tashqari, sugʻorishda tejamkor usullar 
haqidagi axborotlarga tezkorlik bilan ega boʻlish, 
afzalliklarini tushuntirish hamda suv ni tejaydigan 
texnologiyalarni joriy etishning taxminiy bahosini 
hisoblash imkonini beruvchi “Tomchi” mobil 
ilovasi yaratildi. Suv ni tejaydigan texnologiyalarni 
joriy etish ishlarini sifatli amalga oshirgan hamda 
bozor iqtisodiyotida erkin raqobat talablariga toʻliq 
javob bera oladigan pudrat tashkilotlarining yagona 
elektron reyestri — “Tomchi-reyestr” platformasi 
ishga tushirildi. Mazkur platformada belgilangan 
mezonlar asosida pudrat  korxonalarining indikator 
koʻrsatkichlari tahlil qilinib, mobil ilovada eʼlon 
qilib boriladi. Natijada suvni tejaydigan sugʻorish 
texnologiyalarini joriy etadigan qishloq xoʻjaligi 

mahsulotlari yetishtiruvchilar, quruvchi-pud rat 
korxonalarining indikator koʻrsatkichlari bilan 
tanishish va shaffof ish olib borish tizimi yoʻlga 
qoʻyildi. Aholi tomorqasini suv bilan taʼminlash 
maqsadida oʻtgan olti oyda  27 dona katta hajmli 
tik quduq qazilib, 945 ta aholi xonadonining 56 
gektar tomorqa maydoni suv bilan taʼminlandi.

Turizm halqasi yaratiladi
Fargʻona koʻhna va betakror, qadim va nav-

qiron maskanlardan. Goʻzal tabiati, musaffo 
havosi, unumdor yerlarini asrlar davomida koʻz-
koʻz qilib kelayotgan ajib maskandagi muqaddas 
qadamjo va ziyoratgohlar, tarixiy obidalar 
fargʻonaliklarning oʻtmishi,  buguni va yorqin 
kelajagidan darak beradi.

Keyingi yillarda ajdodlarimizdan qolgan boy 
maʼnaviy-madaniy yodgorliklar, osori  atiqalar, 
betakror tabiatimizga dunyo  hamjamiyatining 
qiziqishi ortib bormoqda.  Natijada turizmning  
yangi yoʻnalishlari, turlariga asos solindi.

Margʻilon ipak matolari, Rishton kulolchiligi, 
Qoʻqon yogʻoch oʻymakorlik namunalarining 
oʻtmishi va bugungi kuni asrlar davomida dunyo 
hamjamiyatini oʻziga maftun etib keladi. Bu 
yoʻnalishlarda turizm obyektlari tashkil etilgani 
xorijlik sayyohlarda katta qiziqish uygʻotmoqda. 

2024-yilda viloyatga kelayotgan xorijiy 
turistlar 450 ming nafarga, ichki sayyohlar soni 
3 millionga yetdi. Buning uchun hozirgacha 
umumiy qiymati 302 milliard 635 million soʻmlik 
45 ta loyiha ishga tushirilib, 821 ta yangi ish 
oʻrni yaratildi. Shuningdek, qiymati 560 milliard 
soʻmlik 38 ta 3, 4, 5 yulduzli mehmonxonalar 
faoliyatini yoʻlga qoʻyish hisobiga 1710 ta oʻrin 
joy va 649 ta yangi ish oʻrni tashkil etish ishlari  
davom etmoqda. Bu loyihalar ishga tushsa,  

viloyatda joylashtirish vositalari soni 386 taga, 
qamrovi bir vaqtning  oʻzida 7281 taga yetkaziladi.

Qoʻqon shahrida “Baraka International Trade 
Group” MCHJ tomonidan umumiy qiymati 130 
milliard soʻmlik “Turizm va hunarmandchilik” 
markazi tashkil etildi. Bu yerda zamonaviy 
mehmonxona, hunarmandlar savdo markazi, 
bolalar oʻyingohi va boshqa koʻngilochar 
xizmatlar boʻladi. Fargʻona shahrida barpo 
etilayotgan “Ekoshahar”da Yaponiyaning “Micado 
Development” kompaniyasi tomonidan 3 gektar 
maydonda umumiy qiymati 182 milliard soʻmlik 
“Shogun city” yapon bogʻi tashkil etilmoqda. 

— Ishga solinmagan imkoniyatlarimiz koʻp, 
— deydi viloyat turizm boshqarmasi bosh-
ligʻi oʻrinbosari Muzaffar Temirov. — Xususan, 
mahalliy va xorijiy investorlarni hududga jalb 
qilish, Shohimardon qishlogʻida yirik turizm 
zonalarini tashkil etish, Fargʻona shahridan 
vertolyot qatnovini  yoʻlga qoʻyish kabi xizmat 
turlarini, ekstremal turizmni rivojlantirish, 
“Karkidon” suv havzasida yangi turizm 
inshootlari, dam olish maskanlari qurish bilan 
bogʻliq dolzarb masalalarga eʼtibor qaratyapmiz. 
Bu yoʻnalishda kino, hujjatli filmlar yaratish, 
madaniyat maskanlari, muqaddas va tarixiy  
qadamjolar, istirohat bogʻlari ish koʻlamini yanada 
jonlantirish, jozibadorligi borasida yangi loyihalar 
amalga oshirilmoqda. Bundan tashqari, eksklav 
hududlar hisoblangan Soʻx tumani, Rishton 
tumanining Choʻngʻara va Fargʻona tumanining 
Shohimardon qishloqlariga Qirgʻiz Respublikasi 
orqali ID karta bilan oʻtish tizimi joriy qilingani 
tashrif buyurayotgan  sayyohlar uchun juda katta 
yengilliklar berdi. Yangi tartib joriy qilingunga 
qadar bir kunlik sayyohlar oʻtish hajmi 2500 
nafarni tashkil etgan boʻlsa, hozir ular soni keskin 

oshgan. Soʻx tumanida tashkil etilgan aerodromda 
Fargʻona — Soʻx — Fargʻona yoʻnalishida “Humo 
air” aviakompa niyasi tomonidan aviaqatnovlar 
soni haftasiga   4 marotaba amalga oshirilmoqda.

Fargʻona turizm salohiyatining oʻziga xos 
jihatlaridan yana biri soʻlim tabiat, zilol suvli 
qishloq va mahallalar bilan bevosita bogʻliq. 
Bunda hududlar salohiyatidan kelib chiqib, 
mahalliy va xorijiy turistlarga qulay shart-
sharoitlar yaratishga alohida eʼtibor qaratilmoqda. 
Madaniy, eko, etno, ziyorat yoʻnalishlarida Vodil, 
Avval, Satkak mahallalari, tibbiyot turizmida 
Oltiariq tumani Qiziltepa qishlogʻida turizm 
mahallasi, tarixiy-madaniy, hunarmandchilik, 
ziyorat turizmi yoʻnalishlarida Rishton tumanining 
Miskin, Chinnigaron mahallalari tanlab olindi, 
Margʻilon shahridagi Yorqin mahallasiga 
“Hunarmandlar mahallasi” nomi berildi, Quva 
tumanida joylashgan “Karkidon” suv ombori, 
Oltiariq tumanidagi 5 ta va Fargʻona tumanidagi 
7 ta dam olish sihatgohi oʻzining buloq suvlari va 
loy usuli orqali davolash kabi xizmat va dam olish 
loyihalarini taklif qilmoqda. 

Fargʻona vodiysi bilan yaqindan tanishmoqchi 
boʻlgan sayyohlar uchun Fargʻona, Andijon, 
Namangan viloyatlarining tuman va shaharlarini 
bogʻlovchi “Oltin vodiy sayyohlik halqasi” turistik 
yoʻnalishi ishlab chiqildi. Xalqaro ahamiyatga 
ega boʻlgan “Yagona turizm koridori”,  A-373 
magistral yoʻllari yoqasida turizm infratuzilmasini 
tashkil etish kabi istiqbolli loyihalar, yangi 
tashabbuslar qoʻllab-quvvatlanmoqda. 

Xulosa oʻrnida aytganda, fargʻonaliklar 
mamlakatimiz taraqqiyotining yangi bosqichida 
har sohada faol va fidoyilik koʻrsatib kelmoqda. 
Bu shu yurt odamlariga manfaat keltirmoqda, 
bugun kechagidan koʻra farovon, emin- erkin 
yashash imkoniyatini beryapti.

Yangi imkoniyatlar
Viloyatda oʻtgan yilning oʻzida sanoat 

yoʻnalishida oʻndan ortiq zamonaviy korxonalarda 
bozorgir mahsulotlar ishlab chiqarish yoʻlga 
qoʻyilgani ham diqqatga sazovor. Jumladan, 
Quvasoy shahridagi “Kvars” aksiyadorlik 
jamiyatida 70 million dollar investitsiya hisobiga 
yiliga 22 million kvadrat metr qurilish oynalari 
ishlab chiqarilyapti. Uchkoʻprik tumanidagi 
yengil sanoat va logistika markazida 316 ta 
ishlab chiqarish sexi, 336 ta doʻkon, 560 ta 
savdo shoxobchasi faoliyat yuritmoqda. Natijada 
7 mingdan ortiq doimiy  ish oʻrni  yaratildi. 
Majmuada yiliga 876 milliard soʻmlik mahsulot 
ishlab chiqariladi. Yillik eksport miqdori esa 18 
million  dollarga teng. Tumandagi 53 ta mahalla 
fuqarolar yigʻinidagi ikki  mingdan  ortiq 
xonadonda trikotaj va tikuvchilik mahsulotlari 
ishlab chiqarish yoʻlga qoʻyilgani inobatga olinsa,  
majmuaning oʻrni qanchalik muhimligini  anglash 
qiyin emas.

 — Bu yerda ishlab chiqarish uchun kerakli 
boʻlgan barcha shart-sharoit yaratilgan, — deydi 
“Xudoyorxon-2022” oilaviy  korxonasi  rahbari 
Irodaxon Sodiqova. — Hammasi  bir joyda. 
Keng  va yorugʻ xonalar, issiq va sovuq suv, elektr 
taʼminoti bilan bogʻliq sharoitlar mahsulot ishlab 
chiqarish turlari va hajmini oshirish imkonini 
beryapti. Uy sharoitida qishda pechkaga oʻt 
qalab kun oʻtkazganmiz. Elektr taʼminotidagi 
yetishmovchiliklar faoliyatimizga  salbiy taʼsir 
koʻrsatgan. Bu yerda 40 ta yangi ish oʻrni yaratdik, 
15 nafar xotin-qiz kasanachilik asosida ishlayapti. 
Avvallari kuniga 30-40  dona bolalar kiyimi, 
futbolkalar tikkan boʻlsak, bugunga kelib, bu 
miqdor 1000 donadan oshdi. Oʻtgan yili Rossiya, 
Qozogʻiston va boshqa mamlakatlarga 500 ming 
dollardan ortiq mahsulot eksport qildik.

Yil yakunga qadar viloyat  eksport salohiya-
ti 1,1 milliard dollarga yetadi. Bu boradagi 
“drayverlik” roli kimyo, toʻqimachilik, qishloq 
xoʻjaligi, charm, farmatsevtika, qurilish 
materiallari sanoati hissasiga toʻgʻri kelmoqda. 
Birgina “Qoʻqon” erkin iqtisodiy zonasida 
foydalanishga topshirilgan  99 ta loyiha hisobiga 
umumiy qiymati 1 trillion 939 milliard soʻmlik   
sanoat mahsulotlari  ishlab chiqarildi, 68,3  million 
dollar miqdorida  mahsulot  eksportga yoʻnaltirildi.  
Bugungi kunda umumiy qiymati 341,3 million 
dollarlik 35 ta yirik loyihada qurilish-montaj 
ishlari amalga oshirilmoqda. Mazkur loyihalar 

ishga tushirilishi natijasida qoʻshimcha 6515 ta 
yangi ish oʻrni yaratiladi. 

Viloyat  shahar va tumanlarining har 
birini Xitoy tajribasi asosida sanoatning aniq 
yoʻnalishiga ixtisoslashtirish va sanoat zonalarini 
tashkil qilishga kirishildi. Buning hisobiga 
odamlarga  kerakli sharoit yaratish, tadbirkorlik 
infratuzilmalarini rivojlantirish masalalariga 
alohida eʼtibor  berilyapti. 

Qudratimiz bunyodkorlikda
“Qudratimizga shak-shubhangiz boʻlsa, biz 

qurdirgan binolarga boqing”. Asrlar qaʼridan 
bizga qadar yetib kelgan purhikmat bu gap 
ohanrabosi bugun balandroq jaranglayotgani rost. 
Fargʻonada osmon bilan boʻylashib borayotgan 
binolar, madaniy-maishiy inshootlar, dam olish 
maskanlari havasingizni keltiradi. 2020-yilda 105 

Har sohada faol va fidoyi fargʻonaliklar mehnati samarasi haqida

Boshlanishi 1betda

Rasuljon KAMOLOV,
“Yangi Oʻzbekiston” muxbiri

Fargʻona koʻhna va betakror, qadim va nav qiron maskanlardan. Goʻzal tabiati, 
musaffo havosi, unumdor yerlarini asrlar davomida koʻzkoʻz qilib kelayotgan ajib 

maskandagi muqaddas qadamjo va ziyoratgohlar, tarixiy obidalar fargʻonaliklarning 
oʻtmishi, buguni va yorqin kelajagidan darak beradi.



Islohotlar amalda Sizni Vatan kutayotir!

Yoshlar minbari 

Shiddat bilan rivojlanib borayotgan bugungi davrda 
oliy taʼlim muassasalari oldiga zamonaviy kasb va 
koʻnikmalarga ega, raqobatbardosh kadrlar yetkazib 
berish kabi yangicha talablar qoʻyiladi. Bu borada 
magistratura, tayanch doktorantura, doktoranturaga 
kirish talablari soddalashtirilgani muhim qadam boʻldi. 
Davlat oliygohlarining magistratura bosqichiga toʻlov-
kontrakt asosida qabul qilingan va taʼlim olayotgan 
xotin-qizlarning toʻlov-kontrakt summasi davlat 
byudjeti mablagʻlari hisobidan qoplab berilishi minglab 
xotin-qizlarning bilim olish yoʻlidagi orzu va istagini 
roʻyobga chiqara boshladi. Uzoqqa bormaylik, oʻn 
yil ilgari shartnoma asosida oʻqishga kirib, lekin uni 
toʻlashga imkoni yoʻqligi yoki oilaviy sharoiti toʻgʻri 
kelmagani bois oliy maʼlumot olish orzusi armonga 
aylangan qizlar qancha?! Tan olish kerak, ularning koʻpi 
yana bir yil tayyorgarlik koʻrib, qayta imtihon topshirish 
imkonidan mosuvo boʻldi — turmushga chiqib ketdi. 

Bundan tashqari, tizimga doir yana bir muammo oliy 
taʼlim bilan ishlab chiqarish oʻrtasida integratsiyaning 
toʻgʻri yoʻlga qoʻyilgani boʻldi, desak yanglishmaymiz. 
Sababi hamkorliksiz yuqori malakali, zamon talabidagi 
kadrlar tayyorlash qiyin. 

Salkam ikki yarim ming yil avval yashab oʻtgan 
yunon faylasufi Suqrot esa bunday yozgʻiradi: 
“Bugungi yoshlar dabdabani yaxshi koʻradi. Xulqi juda 
yomon, kattalarga behurmatlik qiladi va oʻqish oʻrniga 
bir-biri bilan gaplashib oʻtiradi. Hozirgi bolalar uyning 
itoatkor xizmatchisi emas, zolim xoʻjayiniga oʻxshaydi. 
Xonaga kattalar kirsa, oʻrnidan turmaydi. Ota-onalariga 
qarshi boradi, stol atrofida ovqatni farosatsizlarcha yeb, 
oyoqlarini chalishtirib oʻtiradi”.

Bundan ham qadimiyroq shikoyat shumerlik 
otaning oʻgʻliga qilgan nasihatidir. Siyosatchi Tomas 
Barns 1624-yili yozilgan “Donishmandning yovuz 
vaqtga qarshi bashorati” asarida muallif yoshlarning 
tobora masʼuliyatsiz boʻlib ketayotgani xususida soʻz 
ochadi. 

Hech bir davr yoshlarga qilingan arzlar-u 
noroziliklarsiz oʻtmagan. Barchasini birlashtirib 
turadigan xususiyat shundaki, har birida yoshlarning 
dangasa, quloqsiz, behayo, beqaror, betgachopar, 
kiyinishda ochiq boʻlib ketayotgani haqida gap boradi.

Ikki davr va mafkura toʻqnashuvida kechadigan 
jarayon hayratlanarli darajada hozirga qadar 
oʻzgarmagan. Hozir ham yoshlar kattalar tomonidan 
koʻp tanqid qilinadi. Tarbiyasiz boʻlib ketayotgani, 
oʻzidan kattalarni behurmat qilishi, ijtimoiy 
tarmoqlardagi uyatsiz xatti-harakatlari va hokazo. 

Birini ikki qilish, uy qurish, toʻy qilish, bolasi oliy 
maʼlumot olishini taʼminlash orzusida chet elga ish izlab 
chiqib ketgan ayollarning hammasi ham xorijda yaxshi 
sharoitda, toʻkis hayot kechiryapti, deb ayta olmaymiz. 
Oʻzga yurtning qonun-qoidalari, tartib-taomillarini 
bilmay, noxush vaziyatlarga tushib qolganlar, yolgʻizlikda 
taqdirning yaxshi kuniga ham, yomon kuniga ham koʻnib 
yashayotganlar bor. Nima boʻlganda ham ular Oʻzbekiston 
fuqarosi. Hech kim davlat eʼtiboridan chetda emas. 

 “Oʻzbekiston — 2030” strategiyasini “Yoshlar va 
biznesni qoʻllab-quvvatlash yili”da amalga oshirishga oid 
davlat dasturida xorijiy mamlakatlarda ogʻir vaziyatga 
tushib qolayotgan oʻzbekistonlik ayollarga har tomonlama 
koʻmak koʻrsatish, xorijiy diplomatik tashkilotlar bilan 
hamkorlikda ishlash va sayyor qabullar tashkil etish 
hamda muammolarni bartaraf etish vazifasi belgilangan. 

Ana shu maqsadda Oila va xotin-qizlar qoʻmitasi vakillari 
xorijiy mamlakatlarda yurgan ayol muhojirlar geografiyasi 
va roʻyxatlarini shakllantirish, ular bilan suhbat oʻt
kazib, muammolarini aniqlash, zarur huquqiy 
koʻmak koʻrsatish,  ularning oila larini, 
xususan, voyaga yetmagan farzand-
larini ijtimoiy-psi xologik qoʻl
lab-quvvatlash yuzasidan ish 
olib bormoqda. 

— Xorijiy davlat
larga ishlashga ketib, 
ogʻir ijtimoiy ahvolga 
tushib qolgan ayollar
dan murojaatlar kelib 
turadi. Kimdir betob 
boʻlib qolgan-u ammo 
yurtga qaytishga imkoni 
yoʻq, kimdir hujjatlarini 
yoʻqotgan, mehnat faoli
yatiga jalb etilib, yomon 
sharoitga tushib qolgan ayollar 
bor. Ularning muammosini oʻr
ganish, sabablarini aniqlash va yor
dam berish maqsadida shu yilning aprel 
oyida hamkor tashkilotlar bilan birga Turkiya
ga bordik, — deydi Oila va xotin-qizlar qoʻmitasi raisi 
oʻrinbosari Mukarram Nurmatova. — Istanbul va Bursa 
shaharlarida turli sabablarga koʻra, qiyin vaziyatga tushib 
qolgan oʻzbekistonlik ayollar bilan uchrashuvlar oʻtkazil
di. Ularning yashash tarzi, mehnat faoliyati, imkoniyatlari, 
orzu intilishlari bilan qiziqdik. 

Ayollar bilan suhbatlasharkanmiz, faoliyatimizda 
oʻziga yarasha kamchiliklar borligini his qildim. Biz 
yurtimizda yaratilgan sharoitlarni yetarlicha targʻibot qila 
olmayapmiz. Suhbat chogʻida bir ayol “Men qizimning 
oliy taʼlim olishiga koʻmaklashishim kerak. Kontrakt 
toʻlovi uchun xorijda ishlashga majburman”, dedi. 

2020-yildan boshlab kam taʼminlangan oilalar qizlari 
uchun “ijtimoiy lift” tamoyili asosida xotin-qizlarni 
oliy taʼlim muassasalariga qamrab olishni kengaytirish 
maqsadida 4 foizlik kvota joriy etilgan. Shu vaqtga qadar 
7 mingga yaqin xotin-qiz mazkur imtiyozdan foydalanib, 
davlat granti asosida oliy taʼlim muassasalarida oʻqish 
imkoniyatiga ega boʻldi. 

2022-yildan boshlab davlat oliy taʼlim muassasalarining 
magistraturasida tahsil olayotgan xotin-qizlarning toʻlov-
kontrakt miqdorini qoplash tizimi yoʻlga qoʻyildi. Shu 
kunga qadar magistratura bosqichida tahsil olayotgan 14 
mingdan ortiq qizning toʻlov shartnoma mablagʻlari davlat 
byudjeti tomonidan qoplandi. Mazkur maqsadlar uchun 
davlat byudjetidan 214 milliard soʻmga yaqin mablagʻ 
ajratildi.

Birgina 2023-yilda 181 ming 500 dan ziyod talaba 
qizga 7 yil muddatga foizsiz taʼlim krediti berildi. 

Yaratilayotgan bunday shart-sharoitdan bexabarlik 
ayollarimizning oʻzga yurtda sarson-sargardon boʻlib 
yurishiga qisman sabab boʻlmoqda deyish mumkin. 
Shu bois, uchrashuvlarda opa-singillarimizga ana shu 
imtiyoz va imkoniyatlar haqida soʻzlab berdik. Ular 
yurtimizga qaytsa “Ayollar daftari”ga kiritilishi, ish bilan 
taʼminlanishi, hatto musofir yurtdagidan koʻra, koʻproq 
maosh olishi mumkinligi tushuntirildi. 

Mazkur uchrashuvlar davomida 255  ayolning muam-
molari oʻrganildi, toʻrt nafariga qonuniy yashash huquqini 
beruvchi hujjatlar shakllantirildi, 100 dan ortiq ayolga 
huquqiy, 35 nafariga  moddiy yordam koʻrsatildi. 

Koʻp ayollar borgan davlatining tili, qonunlarini 
bilmagani uchun ogʻir vaziyatga tushib qolgan. Uchrashuv 
chogʻida ularga bu borada zarur bilim va tushunchalar 
berildi. Shuningdek, Oʻzbekistonda xotin-qizlar uchun 
yaratilgan imkoniyat, imtiyoz va shart-sharoitlar bilan 

Toʻgʻri, koʻplab oʻsmirlarning yengil-yelpi, 
maqsadsiz hayot kechirishga urinishini yoqlab 
chiqmaslik, aksincha, ular uchun maqbul yoʻlni 
koʻrsatish yoshi ulugʻ har odamning insoniy 
vazifalaridan biridir. Ammo bu koʻrinishdagi nasihatlar 
oʻsib kelayotgan kelajak avlodning aksariyat qismiga kor 
qilmasligini tarixning oʻzi koʻrsatib turibdi. Masalaga 
yechim topishda, avvalo, kattalar oʻz yoshligini 
unutmagan holda tarozi pallasini tenglashtirsa, adolat 
nuqtayi nazaridan toʻgʻri boʻladi, nazarimizda. Ular 
shunchaki oldin mana shu qoni qaynoq yoshlardan farq 
qilmaganini unutib qoʻygan, xolos. 

Yaqinda qishloqqa, bobomnikiga borganimizda, 
nabiralar oilaviy fotosuratlarni tomosha qildik. Yelkaga 
tushgan sochlar, poychasi keng shimlar, “xippi” 
koʻylaklar, yaltiroq “kovboy” tuflilar — oq- qora suratda 
bobomning navqiron hamda ayni holatidan butkul farq 
qiladigan tasviri turardi.

Bir paytlar bebosh yoshlikni yashagan kattalar 
bobom singari bugungi ogʻir-bosiq va xotirjam 
holatiga yetguniga qadar boʻlgan yoʻlni hozirgi yoshlar 
ham ertami-kech baribir bosib oʻtishini hisobga 
olmaydi. Kattalarning ularga munosabatidan yoshlar 
hali ulgʻaymay turib, jiddiy, shaxsiyati har tarafdan 
qaychilangan, tund kishiga aylanib qolishi kerakdek 
taassurot uygʻotadi. Orada hali kechib oʻtilishi kerak 

boʻlgan yigirma yillik kechinmalar ularning koʻziga 
koʻrinmaydi. Kattalar bir paytning oʻzida yoshlarda 
hayotiy tajriba yoʻq, deydi, lekin ularda hali hayotiy 
tajribalar yetarlicha yigʻilmaganini inobatga olmaydi.

Taxminan 90-yillardan keyin kirib kelgan internet, 
globalizatsiya va texnologik taraqqiyot postindustrial 
sivilizatsiya ostonasidagi yoshlarning hayo tiga sezilarli 
taʼsir oʻtkazishi evaziga ular bilan avvalgi davr odamlari 
oʻrtasidagi aloqa shakllari tamoman oʻzgarib ketdi. 
Xalqaro kommunikatsiya, axborot makonining had-
hududsiz imkoniyati, sunʼiy ong texnologiyasi natijasida 
shiddat bilan oʻzgarib borayotgan qad riyatlar oʻn yil 
avvalgi va oʻn yil keyingi avlodning qarashlarida, hayotga 
munosabatida katta poʻrtanalar hosil qildi. Axborot avlodi 
ijtimoiy munosabatlar borasida undan oldingi avlod bilan 
birdek boʻlolmasligi ayonlashdi. Qoʻshimcha qilib aytish 
mumkinki, virtual olamda yoshlar oʻz yashash sharoiti 
nisbatan yaxshiroq va koʻproq muvaffaqiyatga erishgan 
boshqa tengdoshlariga qiyoslashi, solishtirishi, bir 
paytning oʻzida motivatsiya olishi hamda koʻproq stressga 
tushishiga sabab boʻlishi mumkin. Bunga, albatta, pul 
asosiy qadriyatga aylangan, materialistik qarashlar birinchi 
oʻringa chiqqan tizim ham hissa qoʻshadi. Alaloqibat, 
istalgan yoshdan rejalari haqida soʻraganingizda uning 
istaklari koʻp holatda moddiyat bilan bogʻliq boʻladi: 
chiroyli uy, yaxshi mashina, moliyaviy barqarorlik va 
hokazo. 

Tobora oʻsib borayotgan yaxshi yashash sharoitiga 
erishish oson emasligi yoshlarning kelajak haqida 
tashvishli kayfiyatda yurishiga sabab boʻladi, chunki 
bu ularning oʻzlari xohlagan hayotga erishishni 
qiyinlashtiradi. Mana shu sababdan internetning 
keng imkoniyatlaridan foydalanib, bor qobiliyatini 
ishga solib, anʼanaviy kasb egalari — oʻqituvchi, 
shifokor, bank xodimi va boshqalardan koʻproq pul 
topayotgan yoshlarning xulqini muvozanatda saqlashga 
urinayotganlar ularga nari borsa maʼnaviyat Don 
Kixotlari boʻlib koʻrinadi va, tabiiyki, ular tizginsiz 
xarakterini oʻzgartirmaydi. 

Xoʻsh, unda nima qilish kerak? Yoshlar yosh boʻlgani 
uchun ham kattalar tomonidan tashabbus koʻrsatilishi 
zarur. Aks holda oʻsmirlarda bosim berayotgan tomonga 
nisbatan nafrat paydo boʻladi. Shu sababdan ham bu 
borada yoshlar bilan ularga eng yaqin kishilar boʻlgan 
ota-onalar shugʻullanishi lozim. Biroq soʻkish, urish, 
qoʻrqitish yoki jazolash usullari bilan emas, balki 
hamdard doʻst, tarbiyachidek muomalada boʻlishi zarur. 
Keskin va qattiq choralar hech qaysi tomonga foyda 
keltirmaydi.

Gapning poʻstkallasini aytganda, yoshlarning 
hammasi birvarakayiga buzilmaydi. Bu bir dona pista 
puch ekanini bilib, hamma pistani tashlab yuborishdek 
mantiqsiz xulosa. Yoshlik tabiatan muqarrar beboshlik 
davri. U dangasalik, axmoqlik kabi yorliqlarni 
yopishtirish bilan emas, tajribasizlik, qiziqqonlik hamda 
turbulentlik bilan izohlansa, maqsadga muvofiq boʻladi. 
Shundoq ham vaqt oʻtishi bilan masʼuliyat yoshlarni 
ulgʻaytiradi, sobitqadamlik, sabr-toqat, hurmat kabi 
feʼl-atvorlarni shakllantiradi.

Bu jarayon hammaning boshidan oʻtishi turgan gap, 
faqat ulgʻayganlar oʻzi qanday boʻlganini unutmasligi 
kerak. Yoshlarga ozroq vaqt va xoli boʻlish imkonini berish 
avlodlararo farqlar muvozanatda saqlanishiga imkoniyat 
yaratadi. Biz kattalarning tajribasi va yoshlarning shijoati 
oʻrtasida uygʻunlik boʻlishi tarafdorimiz, xolos. Agar bir 
avlod ikkinchisiga nisbatan norozi kayfiyatda boʻlishda 
davom etsa, bas, taraqqiyot orqaga surilaveradi.

Azizbek YUSUPOV,
“Yangi Oʻzbekiston” muxbiri

Soʻnggi yillarda sohadagi qonunchilik bazasi ham 
sezilarli ravishda takomillashdi. Xususan, “Pedagogning 
maqomi toʻgʻrisida”gi qonun qabul qilindi. Ushbu muhim 
hujjatda pedagoglarning huquqlari, majburiyatlari, 
faoliyatining asosiy kafolatlari aniq mustahkamlab 
qoʻyildi. Mehnatiga yarasha haq toʻlash, ragʻbatlantirish 
va ijti moiy himoya qilish tamoyillari koʻrsatildi. Ushbu 
qonunga muvofiq, pedagogni kasbiy faoliyati bilan 
bogʻliq boʻlmagan ishlarga, shu jumladan, hududlarni 
obodonlashtirish va qishloq xoʻjaligi ishlariga jalb qilish 
taqiqlandi. Bunday misollarni koʻplab keltirish mumkin.

Taʼlim sifatini oshirmasdan turib, kelgusidagi 
iqtisodiy oʻsishni taʼminlab boʻlmaydi. Shu bois, bugun 
barcha zarur kuch va resurslarni taʼlim sifatini oshirishga, 
malakali kadrlarni tayyorlashga yoʻnaltirish lozim. 
Zotan, taʼlim va ilm-fan rivoji taraqqiyot garovidir.

Sohada boshlangan islohotlarni izchil davom ettirish 
biz — professor-oʻqituvchilar zimmasidagi asosiy 
vazifalardan biri. Shunday ekan, taʼlim sifatiga jiddiy 
eʼtibor qaratish, mamlakatimiz kelajagini yetuk kadrlar 
bilan taʼminlash, ilmiy salohiyatni koʻtarish, soha 
jozibadorligini muntazam oshirib borishimiz shart.

tanishtirildi. Suhbat jarayonida 7 nafar xotin-qiz darhol 
uyga qaytish istagini bildirdi. Ke yinroq esa yana 30 nafar 
xotin-qizning yurtga qaytishiga koʻmak berildi. 

Xorijda ishlash istagini bildirgan yurtdoshlarimizni 
munosib sharoit va maosh taklif etadigan ish joylari 
bilan taʼminlash jarayoni yildan yilga takomillashmoqda. 
Yurtdoshlarimizning kasb-hunar va xorijiy tillarni 
oʻrganishi uchun zarur barcha shart-sharoit yuqori 
darajada tashkil etilgan.

Tashqi mehnat migratsiyasi agentligida qayerga ishga 
bormoqchi boʻlsa, oʻsha yerning tili, tartib qoidalari bepul 
oʻrgatiladi. Rasmiy ravishda chet elga ketish imkoniyatlari, 
xavfsiz migratsiya qoidalari bilan tanishtiriladi.  

— Hali bu borada juda koʻp ishlashimiz kerak, — 
deydi Mukarram Nurmatova. — Davlatlararo qonunlar
ga oʻzgartirishlar, qoʻshimchalar kiritish, kelishuvlarga 
erishish, norasmiy ketganlarning haqiqiy sonini aniqlab, 
ularni imkon darajasida yurtga qaytarish chorasini koʻrish 

zarur. Bu boradagi muammolarni oʻrganib, hamkor 
tashkilotlar bilan  chora-tadbirlar dastu-

rini yaratdik. Bosqichma-bosqich uni 
amalga oshiryapmiz. 

Oila va xotin-qizlar qoʻmi
tasi hamda Respublika 

Maʼnaviyat va maʼrifat mar-
kazi hamkorligida Tur-
kiyada vaqtincha meh - 
nat qilayotgan ayollar 
uchun 2000 ta badiiy 
adabiyot sovgʻa tariqa
sida yuborildi. Toki bu 
kitoblar ayollarimizning 
boʻsh vaqtini mazmunli 

oʻtkazishi, maʼnaviyati
ni yuksaltirishga xizmat 

qilsin.
Shuningdek, oilalar va 

xotin-qizlarga koʻrsatilayotgan 
xizmatlar samaradorligini oshi-

rish, shaffofligini taʼminlash, xizmat 
koʻrsatish qamrovini kengaytirish va tezligini 

oshi rish uchun ushbu sohani raqamlashtirish maqsadida  
“Xotin-qizlar.uz” yagona interaktiv milliy platformasi ish
ga tushirilgan. 

Unda tashkil etilgan “Ayol-qoʻmita” elektron 
moduliga toifalarga toʻgʻri kelmagani sababli 
“Ayollar daftari”ga kiritilmagan, biroq bugungi kunda 
muammolarini hal qilishga muhtoj xotin-qizlarni 
aniqlash, tizimli yordam berishni tashkil etish, mig-
ratsiyadagi xotin-qizlarning oilasi haqidagi maʼlumotlar 
bazasini shakllantirish va ularning voyaga yetmagan 
farzandlariga manzilli koʻmaklashishni tashkillashtirish 
borasidagi maʼlumotlar kiritilgan. 

Xalqimizda “Oʻz uying — oʻlan toʻshaging” degan 
gap bor. Oilasi, farzandlari bagʻrida, boriga qanoat qilib 
yashashga nima yetsin? Axir bola tarbiyasida onaning 
oʻrnini hech narsa bilan qiyoslab boʻlmaydi. Shunday 
ekan, ayollarning oʻz yurtida, yaqinlari yonida boʻlishi 
mehrli, fazilatli oʻgʻil-qizlarning  kamolga yetishiga 
xizmat qiladi.

Hozirgi kunda Oila va xotin-qizlar qoʻmitasi tomonidan  
9 mamlakatda sayyor qabul oʻtkazish va mig rantlarga 
amaliy yordam berish boʻyicha ishlar koʻzda tutilgan. 
Shuningdek, ota-onasi uzoq muddat boshqa davlatlarga 
chiqib ketgan bolalarning nazoratsizligi, turli salbiy 
xatti-harakatlar sodir etilishining oldini olish, voyaga 
yetmagan bolani olib qolgan qarindoshlar masʼuliyatini 
oshirish maqsadida bola bilan manzilli ishlash yoʻlga 
qoʻyiladi. Ota- ona  voyaga yetmagan farzandlarini yaqin 
qarindoshlari qaramogʻiga tashlab, uzoq muddatga 
boshqa davlatlarga chiqib ketayotganda har bir voyaga 
yetmagan bolaga vasiy (homiy) belgilash, vasiy yoki 
homiylik belgilanmagan ota-onaning boshqa davlatlarga 
uzoq muddatga chiqib ketishiga cheklov belgilash tartibini 
ishlab chiqish taklif etilmoqda. 

Oʻzga yurtda vaqtinchalik boʻlib turgan xotin-qizlar 
bilan telegram tarmogʻi orqali amalga oshirilayotgan 
islohotlar, yaratilgan imtiyozlar va  yangi ish oʻrinlari, 
farzandlarning  tarbiyasi toʻgʻrisida suhbatlar olib 
borilyapti. Natijada bugungi kunda koʻplab xotin-qizlarni 
chet davlatdan oʻz oilasiga qaytarishga erishildi. Bu esa 
opa-singillarimizning oʻzga yurtda sarson-sargardon 
boʻlmasligi, oilalarning butunligi, farzandlarning ona 
mehridan bahramand boʻlib voyaga yetishi demakdir.

 
Risolat MADIYEVA,

“Yangi Oʻzbekiston” muxbiri

HeCH KIm e’TIBORDAn 
CHeTDA emAS

Oʻzga yurtda, yaqinlardan yiroqda yashash oson emas. Ota-ona, farzandlar sogʻinchi 
bilan tong ottirish, yaxshi-yomon kunlarda ularning yonida tura olmaslik iztirobi 
begona yurtda yillab yashayotganlarga tanish hissiyot. Aslida, hech kim issiq uyini 
tashlab oʻzga yurtga ketgisi kelmaydi.  Ammo taqdir rizq-nasibani oʻsha joylarga 
sochgan, bir muddat muhojirlikda umrguzaronlik qilish qismatga yozilgan boʻlsa 
nachora. Hayotning bu kabi achchiq sinovlari ayol chekiga tushishi yanayam ogʻriqli.

OLIY TA’LIM JOZIBASI
pedagog mahorati orqali oshadi

Universitetga kirish imtihonlariga tayyorgarlik paytlarimni eslasam, bir xonaga qamalib test 
yodlayotgan 30-40 yosh-yalang koʻz oldimga keladi. Ha, biz bitta qoʻllanmadan foydalanib, 
daftarga barcha maʼlumotlarni yozib olish orqali bilim olar, oʻrganar edik. Faqat test ishlab, 
koʻr-koʻrona yodlaganimiz bor gap. Bugun oʻzim oliygoh oʻqituvchisi sifatida taqqoslay 
olamanki, hozirgi davr kechagidan butkul farq qiladi. Katta islohotlar natijasida taʼlim tizimi 
yangilanishlarga yuz tutdi. Binolar koʻrinishidan tortib, kadrlar salohiyatigacha alohida 
eʼtibor qaratila boshladi. Oliy taʼlim muassasalari yangi darsliklar, oʻquv qoʻllanmalari, texnik 
uskunalar bilan taʼminlandi. Koʻrgazmali qurollar bilan jihozlangan auditoriyalarga qarab, 
qayta-qayta oʻqigisi keladi odamning. 

OLTIN ORALIQ
kaTTalaR TajRibaSi va navqiROn avlOD SHijOaTi 

UYg‘Un bO‘liSHi TaRaFDORiMiz

Maʼsuma MOʻMINOVA, 
Shahrisabz davlat pedagogika 
instituti katta oʻqituvchisi

Arastu “Ritorika” asarida “Yoshlar oʻzini yuksak tafakkurga egadek 
tutadi, kamtarlik nimaligini bilmaydi, natijada tajribasizligi sabab koʻp 
vaysab qoʻyadi. Hamma narsani bilaman deb oʻylaydi va bunga qattiq 
ishonadi”, deya taʼna qiladi.

www.yuz.uz yuz.uznews yuz.uz_news yuzyuz_official 2024-yil 11-sentabr, 184-son

5KO‘ZGUYANGI O‘ZBEKISTON
Taʼlim sifatini oshirmasdan turib, kelgusidagi iqtisodiy oʻsishni taʼminlab boʻlmaydi. 
Shu bois, bugun barcha zarur kuch va resurslarni taʼlim sifatini oshirishga, malakali 

kadrlarni tayyorlashga yoʻnaltirish lozim. Zotan, taʼlim va ilmfan rivoji — 
taraqqiyot garovidir.



Millat fidoyilari

Muxtasar TOJIMAMATOVA,
“Yangi Oʻzbekiston” muxbiri

Yigirmanchi asrning xotira qatlamlaridagi 
ushbu voqeani soʻzlab berarkan, suhbatdoshim 
— Oʻzbekistonda xizmat koʻrsatgan madaniyat 
xodimi Sharifa Salimova koʻzlarida yosh bilan 
bir muddat sukut saqlaydi. Uning bu sukuti 
cheksiz faryodga, iztirobga, alamga toʻla 
ekanini his qilganim sayin tomogʻimga nimadir 
tiqiladi. Bazoʻr boʻgʻzimda tutib turganim 
alamli yigʻi koʻksimni kuydirib, mijjalarimdan 
oqib tusha boshlaydi: “Bunday koʻrgiliklar 
haqida surishtirish, izlanish, yozish oson 
boʻlmagandir, opajon”, degim keladi-yu, biroq 
gapirolmayman...

Yoqib yuborilgan ilmiy 
izlanishlar 

Prezidentimizning joriy yil 19-iyuldagi 
“Siyosiy qatagʻon qurboni boʻlgan yurtdoshlarimiz 
hayoti va faoliyatini oʻrganish, targʻib etish 
hamda ularning xotirasini abadiylashtirish 
borasidagi ishlarni kengaytirish toʻgʻrisida”gi 
qarorida 1937-1953-yillarda mustabid tuzum 
tomonidan xalqimizning 100 mingdan ziyod 
vakillari qatagʻon siyosatining qurboni boʻlgani 
qayd etilgan. Dahshatlisi, ularning 13 ming nafari 
otib tashlangan. Minglab kishilar nohaq quloq 
qilingan, surgunga joʻnatilgan. Bular atoqli davlat 
va siyosat arboblari, ilm-fan namoyandalari, 
ijodkor ziyolilar, diniy ulamolar, harbiy soha va 
sud-huquq tizimi xodimlari, ishchi-dehqonlar va 
ularning oila aʼzolari edi. 

— Tarixiy hujjatni oʻqiyapman-u, qariyb 
oʻn yildan beri olib borayotgan izlanishlarim, 
surishtiruvlarim, mashaqqatlarim koʻz oʻngimda 
jonlanib, mening bu tadorigim, qalbimdagi 
yaralarim bejiz emasligini angladim, — deydi 
Sharifa Salimova. — Yaqinda taqdimoti boʻlib 
oʻtgan sheʼriy romanim “Qabohat saltanati 
yoxud qor qoʻynida lolalar” deb nomlanadi. 
Mazkur asarda XX asrning 20-30-yillarida 
siyosiy zulmlar qurboni boʻlgan bir qancha 
oʻzbek xotin-qizlarining qismati va insoniy 
siymolarini yoritishni oʻz oldimga adabiy-badiiy 
maqsad qilib qoʻygan edim. Asar uch qism, 
oʻn uch fasldan iborat. Fasllarning har birida 
siyosiy mustabid zulm qurbonlari — Xayriniso 
Majidxonova, Maryam Sultonmurodova, Sobira 
Xoldorova, Tojixon Shodiyeva singari turk 
dunyosi osmonining chin yulduzlari boʻlmish 
oʻzbek jadid ayollarining taqdiri — boshiga 
tushgan mislsiz azob, koʻrgiliklari yoritilgan. 

1922-yilning kuz faslida Germaniyaga tahsil 
olish uchun Turkiston Respublikasi “Koʻmak” 
jamiyati tomonidan yoʻllangan 16 nafar talaba 
orasida Xayriniso Majidxonova alohida ajralib 
turardi.

Qizlar uchun oddiy maktabga qatnashning 
oʻzi jiddiy qarshilikka uchrab turgan bir vaqtda 
ularning xorijda oʻqishga yoʻl olishi ziyolilar 
tomonidan ulkan jasorat sifatida baholanadi. 
Hatto yosh shoir Botu oʻshanda Xayrinisoning 
Germaniyaga ketayotgani munosabati bilan 
“Ehtiyot boʻl, goʻzal qush” deya sheʼr bitgan.

— Bolaligimda onam rahmatli xolamni 
xotirlab juda koʻp yigʻlaganini eslayman, — 

koʻplab yurtdoshlarimiz eʼtirofiga sazovor 
boʻlgan. Biroq buyuk maqsadlar yoʻlidan 
borayotgan Xayriniso  Majidxonova navqiron 
32 yoshida totalitar tuzumning qonli qatagʻoni 
girdobiga tortildi. 1937-yilning 13-sentabrida 
“1922-1928-yillarda Germaniyada oʻqigan 
va 1928-yil SSSR hududiga josus sifatida 
qaytgan”, degan soxta ayblov bilan qamoqqa 
olingan. 1938-yilning 9-oktabrida oʻtkazilgan 
mashʼum “uchlik” sudi qoʻyilgan ayblarning 
hech biri isbotlanmaganiga qaramay, unga 
oʻlim jazosini belgiladi. Oʻzbek jadid ayollari 
haqidagi izlanishlarni yanada kuchaytirishimiz 
zarur. Chunki jadid bobolarimiz haqida 
tadqiqotchilarimiz va ijodkorlarimiz koʻp 
yozadi, biroq jadid momolarimiz haqida 
yozilganlari juda kam. 

“Onajon, men turkiy 
ayollar orasida birinchi 

jurnalistman!”
Izlanishlar jarayonida suhbatdoshimni yana 

bir narsa — jadid ayollarni qamagan, azoblagan, 
qiynoqlarga solgan tergovchilar kim ekani 

deydi Xayriniso Majidxonovaning  jiyani 96 
yoshli Nabiraxon aya. — Onamning aytishicha, 
xolam Miroboddagi yangi maktabda oʻqib, rus 
va nemis tillarini astoydil oʻrgangan. Uning 
dunyoqarashi shakllanishida Turkiston jadid 
matbuoti, shuningdek, bu vaqtda birinchi 
oʻzbek xotin-qizlar bilim yurtida oʻqiyotgan 
opasi — xolam Oyposhshaxonning ham taʼsiri 
katta boʻlgan. Xolam Germaniyadan qaytib 
kelgach, tibbiyotdagi yangiliklar toʻgʻrisida 
ilmiy izlanishlar olib borib, doktorlik ishini 
ham nemis tilida yoqlagan ekan. Lekin  uning 
xorijdagi izlanishlari aks etgan barcha qogʻozlar 
va qimmatbaho kitoblar tag-tugi bilan yoqib 
yuborilgan. Oʻsha kunning achchiq tutuni 
haligacha dimogʻimdan ketmaydi, yuragimni 
pora-pora qiladi, deb nola qilardi onam. 
Hozir yurtimizda jadid bobolarimiz va 
momolarimiz qadrlanayotgani, ularning 
siymosini tiklash borasida qabul 
qilinayotgan qonun hujjatlaridan 
barchamiz birdek xursandmiz. Shu 
yorugʻ kunlarga yetkazganiga, bu 
yaxshiliklarni koʻzlarim bilan 
koʻrganimga shukr!

1922-yili “Turkiston” ga - 
ze tasida chop etilgan 
Xayriniso Majidxonovaning 
maqolasidan endigina 17 
yoshni qarshilagan qizning 
Vatan istiqboli haqidagi orzu-
istaklari, takliflari va loyihalari 
oʻrin olgan. Maqolani oʻqir 
ekansiz, avvalo, oʻtgan asrning 
boshida yashagan bir oʻzbek qizining 
dunyoqarashi naqadar kengligi, Vatan 
taqdiri oldida oʻzini qanchalik daxldor 
sezishi sizni hayratga soladi: “Turkistonning 
dunyo savdo maydonida tutqon vaziyati XVII 
asrdan beri tuban darajada qolib keldi... XX 
asrning boshida ham qoʻshnimiz boʻlgan Eron 
xalqi siyosiy fikrlar bilan sugʻorilib, oʻz elida 
sanoat turgʻizish va chetlarning taʼsiridan qutulish 
yoʻlida qon toʻkkan muddatda bizning Turkiston 
tinch uxlamoqda edi... Faqat Russiyadan temir 

yoʻl kelib, savdo maydoni kengaydi. Bundan 
ochiq ang lashiladirki, bizning moziyimizni porloq 
qilgʻon — elimizdan oʻtgan karvon yoʻli boʻlsa, 
istiqbolimizni porloq qilgʻuchi, elimizni jahon 
savdo maydonigʻa tutoshdirgʻuvchi ulugʻ temir 
yoʻldir. Ular bizning savdomizni kengaytur, bizga 
boyliq va obodliq berur va oʻzimizga katta sanoat 
turgʻazishga imkon ochar”.

— Xayriniso Majidxonova 1928-
yili yurtimizga qaytib, tibbiyot sohasida 
oʻrgangan barcha yangiliklarni hayotga joriy 
qilishga bor kuch-quvvati bilan kirishadi, —  
deydi “Qatagʻon qurbonlari xotirasi” muzeyi 
katta ilmiy xodimi Bahrom  Irzayev. — Hatto 
olis qishloqlarda tashkil etgan bolalar koʻrigi 

qiziqtirar edi. Chunki qahramonimiz ijodkor 
boʻlishi bilan birga huquqshunos ham edi, bu 
jarayonni yaxshi biladi. Arxiv materiallari bilan 

tanishganida jadid ayollarning aksariyatini 
tergovchilar urib-tepkilab, hushi yoʻqligida 

kerakli hujjatlarga qoʻl qoʻydirib olgani 
maʼlum boʻldi. 

— Masalan, Sobira Xoldorova 
degan chust lik birinchi jurnalist 
ayolni olaylik, — deydi Sharifa 
Salimova. — U hatto “Hayot” 
jurnalining bosh muharriri 
darajasiga koʻtarilgan. Moskvada 

oʻqib kelgach, olgan dip lomini 
onasiga koʻrsatib, “Abajonim, men Oʻrta 

Osiyoda yashovchi millatlar orasidan 
chiqqan birinchi jurnalist boʻldim!” 

 deydi. Sobira xorijiy tillarni yaxshi bilgan, 
sheʼrlar va maqolalar yozgan. Bu jasoratli, 
mulohazali, ziyoli ayolni oʻz eri va Fayzulla 
Xoʻjayevni oqlab gapirgani uchun qamashadi. 
Davlatov degan tergovchi “Eringni ayb lab, 
mana bu qogʻozga qoʻl qoʻyib ber”, deya talab 
qilganida, u “Yoʻq, aslo qoʻl qoʻymayman. 
Mening turmush oʻrtogʻim va uning doʻstlari 
koʻngli toza, millati, yurtini sevadigan yaxshi 
odamlar!” deydi dadillik bilan. Sobiraning 
soʻzlarini eshitgan tergovchi qutirib ketadi 
va uni shunday qattiq kaltaklaydiki... Hatto 
izolyatorga qoʻyib, bir hafta och qoldiradi. 
Tasavvur qiling: oyoq kiyimi, ustida issiq 
kiyimi yoʻq, boshiga esa tepadan suv tomchilab 
turibdi. Oyoqlari tagiga esa muz qoʻyilgan. 
Tergovga ketgan ayol yoʻqolgani bois, 
kameradoshlari xavotirlanib uni soʻroqlaydi. 
Uch kundan soʻng ikkita konvoy chala oʻlik 
ayolni kameraga sudrab keladi. Mahbus ayollar 
uning behush holdagi kaltak yegan tanasini 
koʻrib dodlab yuboradi. Bular barchasi tarixiy 
faktlar, singiljonim...

Ayni voqealarni koʻrgan ismi sir tutilgan 
oʻzbek ayolining tasvirlashicha, Sobira 
Xoldorovaning badanida koʻkarmagan 
joyi qolmagan edi. “Qopni savalagandek 
urishganmi, sochining uchidan tirnogʻigacha 
koʻkarib ketgan edi shoʻrlik”, deb yozadi u. 
Sobira ikki kundan soʻng oʻziga keladi. Ayollar 
uni silkitib, “Sobira, oʻzingga kel, Sobira!” deya 
atrofida aylanib chinqiradi. Sobira esa maʼnosiz 

koʻzlari bilan ortiga qarab kimnidir izlaydi va 
qotib-qotib kula bosh laydi. “Shu holatdagi 
ayolni yana soʻroq qilib kaltaklashganiga nima 
deysiz, qanday dod, deb baqirmaysiz!” deydi 
alam bilan Sharifa opa. Oxiri shunday boʻladiki, 
Sobira Xoldorova oʻzining oqlangani  haqidagi 
xabar kelganida ham hech narsani anglamay, 
hushsiz, telba holida bu olamdan oʻtadi. 

— Bu ayolning gunohi nima edi? Uni “Sen 
dohiyning asarlarini ering bilan atay buzib 
tarjima qilgansan”, deya ayblashadi. Boʻyniga 
bir emas, 3-4 ta moddani qoʻyib dushman 
yasashadi. Ayollar, ona suti ogʻzidan ketmagan 
bolalar uchun qamoqxonalar tashkil qilish 
haqidagi Stalin qarorlarini oʻqiganimda, arxiv 
materiallari qoshida azoblanib tosh qotganimda 
kengliklarga chiqib ketgim kelardi, — deydi 
Sharifa opa. — Sobiq ittifoqda yashovchi 46 
ta millat vakillari tegrasida oʻsha paytlarda 
ommaviy qirgʻin boshlangan edi. Avval 
ularning azobini oʻzimcha tasavvur etardim. 
Hujjatlarni varaqlab bildimki, men bu dahshatli 
koʻrgiliklarning yuzdan birini ham tasavvurimga 
sigʻdira olmas ekanman. Voqealarning ichiga 
kirib, holatlarni oʻrganganimdan keyin ular 
xuddi tirikday menga ergashib yuradigan boʻldi. 
Yurganimda ham, turganimda ham bexosdan 
yigʻlab yuborardim. Ularning dardini zarracha 
boʻlsa-da his etish shunday boʻlsa, oʻsha azob 
ichida yashash qanday kechgan ekan?!

Uvol boʻlgan umrlar, 
orzular, loyihalar....

Oʻzbekiston Qahramoni, ustoz adib va 
tarjimon Ibrohim Gʻafurov bugungi kun 
ijodkorlari oldida qatagʻon davri qurbonlari 
haqida asarlar yaratish borasida juda katta 
vazifalar turganini aytib, bu jarayonda oʻzbek 
ijodkor xotin-qizlari ancha faol ekanini 
taʼkidlab, jumladan, shunday dedi:

— “Siyosiy qatagʻon qurboni boʻlgan 
yurtdoshlarimiz hayoti va faoliyatini oʻrganish, 
targʻib etish hamda ularning xotirasini 
abadiylashtirish borasidagi ishlarni kengaytirish 
toʻgʻrisida”gi qaror adolatni tiklashda 
muhim ahamiyat kasb etadi. Shuningdek, 
ancha katta miqyosdagi tadbirlarni amalga 

oshirish belgilangan. Oʻrganish, targʻib etish 
va xotirani abadiylashtirish borasida soʻz 
borarkan, ijodkorlar,  olimlar, sanʼatkorlar, 
tadqiqotchilar, jurnalistlar ijtimoiy jabhalarda 
ijtimoiy-siyosiy adolatning tiklanishi, qaror 
topishiga hech qachon befarq boʻlmaganini 
aytish kerak. Bu ularning ijodiy rejalarida 
hamisha aktual oʻrinda turgan. Bu qanchalar 
muhim ekanini Sharifa Salimovaning yangi 
asari ham baralla koʻrsatib turibdi. Toʻqqiz 
sheʼriy faslda toʻqqiz nohaq ayblangan ayol 
qismati. Har bir fasl alohida bir doston kabi 
oʻqiladi. Fasllar birlashib, jam boʻlib “oʻta 
ogʻriqli mavzu”ning yaxlit  “DARYOSI” 
yuzaga chiqadi. Fasllarning maʼyus navolari har 
satrda “Uvol! Uvol!” deb faryod chekadi. Uvol 
boʻlgan umrlar! Esiz umrlar! Bu yaxlit qaygʻuli 
daryo “Majidxonova ruhi”, “Maryamxon ruhi”, 
“Tojixonlar ruhi” degan ulugʻ toʻlqinlarni 
guldiratib harakatga solib boradi. Muallif 
yigʻlay-yigʻlay bu oʻlim dostonini tugatdi. 
Va oxirida zolimning manhus basharasiga tik 
boqib, “Ey palid! Qachongacha odam oʻldirib 
kun koʻrasan?” deb bobosi fitratona dod, dedi. 
Va dod dostoniga nuqta qoʻydi. Ha, agar men 
muallifning oʻrnida boʻlganimda ushbu sheʼriy 
romanni “Dod” deb nomlagan boʻlardim. 

Har qancha qarshiliklarga qaramasdan, 
jadid bobolarimiz va momolarimiz odamlar 
ongida oʻziga xos oʻzgarish yasashning 
uddasidan chiqa bildi. Jamiyatni oʻzgartirish 
konsepsiyasini yaratdi va konsepsiya barcha 
masalalarni qamrab oldi. 

— Oʻzbek olimasi Dilorom Alimova 
oʻz maqolalarida taʼkidlashicha, jadidlar 
tomonidan yangi avangard jadidlar adabiyoti, 
yangi dramaturgiyaga asos solindi, — deydi 
Sharifa opa. — Turkistonda birinchi  teatr oʻz 
faoliyatini boshladi. Taʼlimning yangicha 
shakllari yaratildi. Ular, ehtimol, kichik 
koʻrinishda boʻlgandir, ammo butunlay yangi 
madaniyat yaratildi. Xayriniso Majidxonova 
Germaniyadan qaytgach, nafaqat chekka 
hududlarda bolalar koʻrigini tashkil qiladi, 
balki befarzand ayollarni ham yangicha tibbiy 
qarashlar asosida davolaydi. Gʻarb tibbiyotidagi 
yangi davolash usullari va texnologiyalarini 
Turkistonga olib kelish borasida izlanadi. 
Birinchi oʻzbek ayol huquqshunosi Diloro 
Yusupova esa otasi Sobirjon Yusupov bilan 
birga millatimiz huquqshunoslarining birinchi 
maktabini yaratishda jonbozlik koʻrsatgani 
bilan tariximizda oʻchmas iz qoldirdi. Diloro 
Mos kvadan qaytib kelgach, qisqa vaqt ichida 
koʻp lab yuridik lugʻat, jurnal, kitoblar nashr 
etishga erishadi. Ayniqsa, 1932-yil “На фронте 
теории государства и права” kitobi nashrdan 
chiqishi katta shov-shuvga sabab boʻladi. 
Maryam Sultonmurodova esa xorijdan bilim 
olib qaytgach, oʻzbek matbuotida olmon 
adabiyotidan qilgan tarjimalari, oʻzbek xotin-
qizlarining muammolari borasidagi tanqidiy 
maqolalari bilan elga tanila boshlaydi. Ijodkor 
qalamiga mansub “Mehr koʻzda”, “Kutilmagan 
baxt”, “Qalbim nidosi”, “Rahmat desinlar”, 
“Majnuntol”, “Karvonlar kelganda”, “Betamiz 
yigit” kabi koʻplab maqola va ocherklar bu 
ayolning yuksak iqtidoridan darak. Bu goʻzal 
va nafis qalblar shijoatiga, maʼrifatiga oʻsha 
zamon keng yoʻl ochib berganida edi...

Suhbatdoshimiz ming ogʻriq bilan soʻzlab 
oʻtganidek, qatagʻon yillarida ajdodlarimizning 
uvol ketgan umri, orzulari, lo yihalari haqida 
oʻylaganda har qanday insonning yuragi 
tirnaladi. Maʼrifatparvar bobolarimiz va 
momolarimiz haqida yozilgan badiiy va hujjatli 
asarlarni oʻqigan bugungi kun yoshlari ular kabi 
gʻayrat va shijoatga toʻlishni, “Biz Yevropadan 
ham ilgarilab ketamiz!” deya dunyo ayvoniga 
intilib, oʻz millati taraqqiyotini oʻylagan bobolari 
va momolari kabi yonib yashashni, yuksak 
orzular ishtiyoqida qadam tashlashni oʻz oldiga 
maqsad qilib qoʻysalar ajab emas. Ayni maqolani 
yozishdan ham maqsadimiz, umidimiz, yurak 
nolalarimiz shudir: Oʻzbekiston deb atalgan 
betakror va jannatmonand yurtga — muqaddas 
zaminga munosib farzand boʻlish istagi, qaygʻusi 
va sharafi!

“Atrof qalin qor bilan qoplangan. Muzlagan relslarni qisirlatib, 
shiddat bilan yelayotgan poyezdning ovozi yuraklardagi vahimani 
yanada kuchaytiradi. Hushtak chalayotgan izgʻirin ajalning xabari 
kabi eshitiladi. Mahbuslar bilan liq toʻla oxirgi vagonda oʻz azobi 
bilan ketayotgan, toʻlgʻoq kuchidan qora terga botgan homilador 
ayol atrofga alanglab, iltijoli nigohlari ila najot soʻraydi. Ogʻriq 
tobora kuchayadi. Bir ozdan soʻng badboʻy hid toʻla vagonni “inga” 
ovozi tutadi. Bu ovoz muzliklarni kesadi, mahbuslar koʻksiga bir 
nafas bahor epkinini ufuradi-yu, oʻsha zahoti baxtiqaro chaqaloq 
beshafqat konvoyning murdor panjalarida jon talvasasida 
tipirchilab, uchib ketayotgan poyezd eshigidan Sibir oʻrmonlarining 
muz koʻksiga uloqtiriladi...
Behush yiqilgan mahkumani esa poyezd hech narsani sezmagandek 
“borsa kelmas” oʻlkalar tomon olib ketadi...

QABOHAT 
SALTANATINING  
ACHCHIQ TUTUNI

yoxud Turkistonga maʼrifat olib kelishni istagan 
jadid ayollar matonati

— Bu ayolning gunohi nima edi? Uni “Sen dohiyning asarlarini 
ering bilan atay buzib tarjima qilgansan”, deya ayblashadi. 
Boʻyniga bir emas, 3-4 ta moddani qoʻyib dushman yasashadi. 
Ayollar, ona suti ogʻzidan ketmagan bolalar uchun qamoqxonalar 
tashkil qilish haqidagi Stalin qarorlarini oʻqiganimda, arxiv 
materiallari qoshida azoblanib tosh qotganimda kengliklarga 
chiqib ketgim kelardi, — deydi Sharifa opa. 

Qizlar uchun oddiy maktabga qatnashning oʻzi jiddiy qarshilikka uchrab turgan bir vaqtda 
ularning xorijda oʻqishga yoʻl olishi ziyolilar tomonidan ulkan jasorat sifatida baholanadi. 
Hatto yosh shoir Botu oʻshanda Xayrinisoning Germaniyaga ketayotgani munosabati bilan 

“Ehtiyot boʻl, goʻzal qush” deya sheʼr bitgan.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3108. 

41369 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

